
༄༅། །ཕུང་པོ་གསུམ་པའི་མདོ་ཆོག་བདུད་རྩིའི་ཉིང་ཁུ་ཞེས་བྱ་བ་

བཞུགས་སོ། །

༄༅། །ན་མོ་གུ་རུ་སུ་ག་ཏ་པཉྩ་ཏྲིཾ་ཤཏཱཾ་ཀཱ་ཡ་བྷྱཿ བློ༵་བཟ༵ང་མཁྱེན་བརྩེ་ནུས་པའི་ཉི་མའི་གཟིས། །དགེ༵་

ལེ༵གས་ད༵ར་དྲགས་པདྨ་༵ཕྱེ་བའི་དཔ༵ལ། །སྐལ་བཟ༵ང་སྙན་གོང་རྒྱན་ཞེས་རབ་གྲ༵ གས་པ༵། །རི༵ན་ཆེ༵ན་རྣམ་

གསུམ་ཡན་ལག་མཆོག་གིས་བསྟེན། །རྒྱལ་རྣམས་མཉམ་པ་གསུམ་གྱིས་མཉམ་ན་ཡང༌། །ཐུགས་རྗེ་ཐབས་

མཁས་སྨོན་ལམ་རྗེས་འགྲོ་ལྟར། །སྡིག་ལྟུང་འཇོམས་ལ་གཞན་ལས་ཆེས་དཔའ་བ། །བདེ་གཤེགས་སོ་ལྔའི་

མཆོད་ཆོག་འགོད་ལ་ཞུགས། །དེ་ལ་འདིར་དཀོན་བརྩེགས་འདུས་པ་ཉེར་བཞི་པ་ལས་གསུངས་པའི་བྱང་ཆུབ་སེམས་དཔའི་ལྟུང་བ་

༄༅། །བཤགས་པའི་ཐབས་ཕུང་པོ་གསུམ་པའི་མདོའི་དགོངས་དོན་ཕྱག་མཆོད་ཐུགས་དམ་བསྐུལ་བའི་ཚུལ་ལ། སྦྱོར་བ་ནི། གཙང་ཞིང་ཡིད་དུ་འོང་བའི་ས་ཕྱོགས་སུ་

བདེ་བར་གཤེགས་པ་སུམ་ཅུ་རྩ་ལྔའི་སྐུ་དང༌། ཕུང་པོ་གསུམ་པའི་མདོ་ལ་སོགས་པའི་སྐུ་གསུང་ཐུགས་ཀྱི་རྟེན་བཀྲམ། མཆོད་པ་སྣ་ལྔ་སོགས་བཟང་ལ་གྱ་ནོམ་པ་འབྱོར་བསྟུན་

གྱིས་རྒྱ་མི་ཆུང་བ་བཤམས། སྤྲོ་ན་ཆ་བཞིའི་གཏོར་མ་དཀར་གཏོར་པད་འདབ་ཅན་བཞི་དང༌། ཁྲུས་གསོལ་ཡོ་ཆས། མཎྜལ་སོགས་དགོས་པའི་ཡོ་བྱད་རྣམས་ཚོགས་པར་བྱས་

ཏེ། དངོས་གཞི་མདོ་ཡི་དོན་ཕུང་པོ་གསུམ་གྱིས་བསྡུས་ཤིང༌། དེ་ལ་སྟོབས་བཞི་བསྔོ་བ་དང་བཅས་པ་རྣམས་སུ་ཡོད་པ་ལས། ཚོགས་གསོག་པའི་ཕུང་པོ་དང༌། རྟེན་གྱི་སྟོབས་

ནི། ཐེག་ཆེན་གསོ་སྦྱོང་ལེན་ཐུབ་ན་ཕུན་སུམ་ཚོགས་པའི་ཡན་ལག་ཡིན་པས་དེའི་ཚུལ་ནི་གཞན་ལས་བླང་བར་བྱའོ། །གང་ལྟར་ཀུན་སློང་ཁྱད་པར་ཅན་དང་ལྡན་པའི་སྒོ་ནས་

སྐྱབས་འགྲོ་སེམས་བསྐྱེད་རྒྱུད་དང་འདྲེས་ངེས་བྱ་བ་སྟེ། ངག་འདོན་དུ་འདི་ལྟར། བདག་སོགས་མ་གྱུར་ནམ་མཁའི་མཐའ་དང་མཉམ་པའི་སེམས་ཅན་

ཐམས་ཅད་དུས་རྟག་པར་བླ་མ་ལ་སྐྱབས་སུ་མཆིའ།ོ །སངས་རྒྱས་ལ་སྐྱབས་སུ་མཆིའ།ོ །ཆོས་ལ་སྐྱབས་སུ་མཆིའ།ོ །དགེ་འདུན་ལ་

སྐྱབས་སུ་མཆིའོ། །བླ་མ་བདེ་བར་གཤེགས་པ་སུམ་ཅུ་རྩ་ལྔའི་ལྷ་ཚོགས་འཁོར་དང་བཅས་པ་རྣམས་ལ་སྐྱབས་སུ་མཆིའོ། །དཔལ་

མགོན་དམ་པ་ཆོས་སྐྱོང་བའི་སྲུང་མ་ཡེ་ཤེས་ཀྱི་སྤྱན་དང་ལྡན་པ་རྣམས་ལ་སྐྱབས་སུ་མཆིའོ། ། ལན་གསུམ་སོགས་ཅི་ནུས་དང༌། སངས་རྒྱས་

ཆོས་དང་ཚོགས་ཀྱི་མཆོག་རྣམས་ལ། །བྱང་ཆུབ་བར་དུ་བདག་ནི་སྐྱབས་སུ་མཆི། །བདག་གི་སྦྱིན་སོགས་བགྱིས་པ་འདི་དག་

གིས། །འགྲོ་ལ་ཕན་ཕྱིར་སངས་རྒྱས་འགྲུབ་པར་ཤོག ། ཅེས་ལན་གསུམ་གྱིས་སེམས་བསྐྱེད། བདག་དང་སྣང་བ་ཐམས་ཅད་ཆོས་ཀྱི་དབྱིངས་

༄༅། །ཀྱི་རང་བཞིན་ཡིན་པ་ལ། དེ་ལྟར་མ་རྟོགས་པའི་སེམས་ཅན་ཐམས་ཅད་བདེ་བ་དང་བདེ་བའི་རྒྱུ་དང་ལྡན་པར་བྱ། སྡུག་བསྔལ་

དང་སྡུག་བསྔལ་གྱི་རྒྱུ་དང་བྲལ་བར་བྱ། སྡུག་བསྔལ་མེད་པའི་བདེ་བ་དང་མི་འབྲལ་བར་བྱ། བདེ་སྡུག་གི་རྒྱུ་ཉེ་རིང་ཆགས་སྡང་གཉིས་

དང་བྲལ་བའི་བཏང་སྙོམས་ལ་གནས་པར་བྱའོ། ། ཞེས་ཚད་མེད་བཞི་བསྒོམ། མ་སེམས་ཅན་ཐམས་ཅད་ཀྱི་དོན་དུ་མྱུར་བ་མྱུར་བར་ཡང་

དག་པར་རྫོགས་པའི་སངས་རྒྱས་ཀྱི་གོ་འཕང་རིན་པོ་ཆེ་ཅི་ནས་ཀྱང་ཐོབ་པར་བྱ། དེའི་ཆེད་དུ། བླ་མ་བདེ་བར་གཤེགས་པ་སུམ་ཅུ་

རྩ་ལྔ་མཆོད་ཅིང་ལྟུང་བ་བཤགས་པའི་ཆོ་ག་ལ་འཇུག་པར་བྱའ།ོ ། ལན་གཅིག་གིས་ཁྱད་པར་གྱི་སེམས་བསྐྱེད། གཉེན་པོ་ཀུན་ཏུ་སྤྱོད་པའི་སྟོབས་ནི། བདེན་

པར་གསུང་བའི་རྒྱལ་བ་སྲས་དང་བཅས་པའི་བྱིན་རླབས་དང༌། ཚོགས་གཉིས་ཡོངས་སུ་རྫོགས་པའི་མངའ་ཐང་དང༌། ཆོས་ཀྱི་དབྱིངས་

རྣམ་པར་དག་པའི་སྟོབས་ཀྱིས། ཞིང་འདིའི་ཉེས་པའི་སྐྱོན་དག་བྲལ་ཞིང༌། འཇིག་རྟེན་གྱི་ཁམས་བདེ་བ་ཅན་ལྟར་སྣོད་བཅུད་ཀྱི་སྲིད་

དང་ཞི་བའི་དཔལ་ཕུན་སུམ་ཚོགས་པས་འབྱོར་ཞིང་རྒྱས་པར་གྱུར་ཅིག །རིན་པོ་ཆེའི་ས་གཞི་གསེར་དངུལ་མུ་ཏིག་བྱེ་མ་གྲམ་བུར་

བརྡལ་བ་ལ། རིན་པོ་ཆེའི་ཤིང་ལྗོན་པའི་ཕྲེང་བ་ཚར་དུ་དངར་བ་དང༌། ཁ་དོག་དྲི་རོ་བཟང་བའི་ཆུ་མཚོས་བརྒྱན་ཅིང༌། དྲི་བསུང་ཞིམ་

པོའི་མེ་ཏོག་གི་ཚལ་གཅལ་དུ་བཀྲམ་པ། ཀུན་ཏུ་བཟང་པོའི་མཆོད་པའི་སྤྲིན་རབ་འབྱམས་རྒྱས་པར་འགེངས་པར་གྱུར་ཅིག །དེར་ནི་

ནོར་བུའི་ཕོ་བྲང་རྒྱན་དང་བཀོད་པ་ཁྱད་པར་འཕགས་པའི་དབུས་སུ། གླང་པོ་ཆེའི་ཁྲི་ཡངས་ཤིང་རྒྱ་ཆེ་བའི་སྟེང་དུ་པདྨ་དང་ཟླ་བའི་

གདན་ལ། རྩ་བརྒྱུད་ཀྱི་བླ་མ་དཀོན་མཆོག་རིན་ཆེན་རྣམ་པ་གསུམ་དང༌། བདེ་བར་གཤེགས་པ་སུམ་ཅུ་སོ་ལྔའི་ལྷ་ཚོགས་རྣམས་

༄༅། །གདན་འཛོམས་པར་བཞུགས་ནས་གཟུངས་རིག་མོས་སྟོབས་ཀྱིས་བསྐྲུན་པའི་མཆོད་ཚོགས་རྒྱ་མཚོར་མཉེས་ཤིང་སྤྱོད་

པར་གྱུར་ཅིག །ན་མོ་རཏྣ་ཏྲ་ཡཱ་ཡ། ན་མོ་བྷ་ག་ཝ་ཏེ། བཛྲ་སཱ་ར་པྲ་མརྡ་ནི། ཏ་ཐཱ་ག་ཏཱ་ཡ། ཨརྷ་ཏེ་སམྱཀྶཾ་བུདྡྷ་ཡ། ཏདྱ་ཐཱ། ཨོཾ་བཛྲེ་

བཛྲེ། མཧཱ་བཛྲེ། མཧཱ་ཏེ་ཛ་བཛྲེ། མཧཱ་བིདྱཱ་བཛྲེ། མཧཱ་བོདྷི་ཙིཏྟ་བཛྲེ། མཧཱ་བོ་དྷི་མཎྜོ་པ་སཾ་ཀྲ་མ་ཎ་བཛྲེ། སརྦ་ཀརྨ་ཨཱའ་བ་ར་ཎ་བི་

ཤོ་དྷ་ན་བཛྲེ་སྭཱཧཱ། ལན་གསུམ་རོལ་ཆེན་བྱས་ཏེ་ས་གཞི་ཁང་བཟང་མཆོད་སྤྲིན་རྣམས་བྱིན་གྱིས་བརླབས། སྤྱན་འདྲེན་པ་ནི། མ་ལུས་སེམས་ཅན་ཀུན་གྱི་མགོན་

གྱུར་ཅིང༌། །བདུད་སྡེ་དཔུང་བཅས་མི་ཟད་འཇོམས་མཛད་ལྷ། །དངོས་རྣམས་མ་ལུས་ཡང་དག་མཁྱེན་གྱུར་པའི། །བཅོམ་ལྡན་འཁོར་

བཅས་གནས་འདིར་གཤེགས་སུ་གསོལ། །དེ་ཕྱིར་ཆོས་དབྱིངས་ཕོ་བྲང་ལྷུན་གྲུབ་ནས། །རྫུ་འཕྲུལ་བྱིན་རླབས་སྣ་ཚོགས་སྟོན་མཛད་

བ
ཞ

ཅིང༌། །མཐའ་ཡས་སེམས་ཅན་ཚོགས་རྣམས་བསྒྲལ་བྱའི་ཕྱིར། །ཡོངས་དག་འཁོར་དང་བཅས་ཏེ་གཤེགས་སུ་གསོལ། །བདག་དང་

འགྲོ་ལ་བརྩེ་ཆེན་ཐུགས་རྗེས་གཟིགས། །དཔག་ཡས་རྫུ་འཕྲུལ་མཐུ་དང་སྟོབས་བསྐྱེད་ནས། །ཇི་སྲིད་མཆོད་པའི་ལས་ལ་བདག་བགྱིད་

ན། །དེ་སྲིད་བཅོམ་ལྡན་དགྱེས་བཞིན་བཞུགས་སུ་གསོལ། ། སྤྲོ་ན་ཁྲུས་གསོལ་བྱ། རྒྱལ་ཀུན་འདུས་ཞལ་རྩ་བའི་བླ་མ་དང༌། །ཐུབ་པའི་

དབང་པོ་བྱམས་པ་ཐོགས་མེད་སོགས། །ཟབ་མོའི་མདོ་འདི་ཕྱག་མཚན་བཞེས་པ་ཡི། །དངོས་བརྒྱུད་བླ་མ་རྣམས་ལ་ཕྱག་འཚལ་

ལོ། །སྟོན་པ་བླ་མེད་སངས་རྒྱས་རིན་པོ་ཆེ། །སྐྱོབ་པ་བླ་མེད་དམ་ཆོས་རིན་པོ་ཆེ། །འདྲེན་པ་བླ་མེད་དགེ་འདུན་རིན་པོ་ཆེ། །སྐྱབས་

གནས་དཀོན་མཆོག་གསུམ་ལ་ཕྱག་འཚལ་ལོ། །སྙིགས་མ་ལྔ་བརྒྱའི་ཉམ་ཐག་འགྲོ་བ་དག །མནར་མེད་མེ་ཡི་བུད་ཤིང་འགྱུར་བའི་

༄༅། །ལས། །བྱས་ཤིང་བསགས་པའི་སྡིག་ལྟུང་སྦྱོང་མཛད་པའི། །སྟོན་མཆོག་རྒྱལ་བ་རྣམས་ལ་ཕྱག་འཚལ་ལོ། ། རྒྱས་པར་འདོད་ན། 

ཇི་སྙེད་སུ་དག་ནས་བསྔོའོ། ། བར་འདོན། བསྡུ་ན། དངོས་བཤམས་གཟུངས་རིག་མོས་སྟོབས་ཀྱིས་སྤྲུལ་པའི། །མཆོད་ཚོགས་ཀུན་འབུལ་

སྡིག་ལྟུང་ཐམས་ཅད་བཤགས། །དགེ་ལ་ཡི་རང་བསྐུལ་ཞིང་གསོལ་བ་འདེབས། །འདིས་མཚོན་དགེ་བ་བྱང་ཆུབ་ཆེན་པོར་བསྔོ། ། 

མཎྜལ་རྒྱས་བསྡུས་ཅི་རིགས་ཕུལ་ཏེ། བཅོམ་ལྡན་གདན་འཛོམས་ཆེན་པོ་དགོངས་སུ་གསོལ། །བདེ་བཤེགས་སོ་ལྔས་སྔོན་ཚེ་བདག་ཅག་

གི །མཚན་ཐོས་དྲན་བརྗོད་ཕྱག་མཆོད་བྱེད་པ་དེའི། །ལས་སྒྲིབ་འདི་དག་ཟད་པར་གྱུར་ཅིག་ཅེས། །སྨོན་པའི་བདེན་འབྲས་བདག་ལ་

མངོན་གསུམ་སྩོལ། ། ལན་གསུམ་གྱིས་གསོལ་བ་ཕུར་ཚུགས་སུ་བཏབ་སྟེ། ཕྱག་མཆོད་དངོས་ནི། ༧སྟོན་པ་བཅོམ་ལྡན་འདས་དེ་བཞིན་གཤེགས་པ་

ལྔ
། 9



དགྲ་བཅོམ་པ་ཡང་དག་པར་རྫོགས་པའི་སངས་རྒྱས་དཔལ་རྒྱལ་བ་ཤཱཀྱ་ཐུབ་པ་ལ་ཕྱག་འཚལ་ལོ། །མཆོད་དོ་སྐྱབས་སུ་མཆིའོ། ། 

ལན་བཅུའམ་བདུན། གསེར་གྱི་མདོག་ཅན་ས་གནོན་ཕྱག་རྒྱ་ཅན། །རྨད་བྱུང་ཐུགས་རྗེ་བརྩོན་འགྲུས་ཆེན་པོའི་མཐུས། །མི་མཇེད་འཇིག་

རྟེན་ཁམས་ཀྱི་དཔལ་གྱུར་པ། །འདྲེན་མཆོག་ཤཱཀྱའི་ཏོག་ལ་ཕྱག་འཚལ་ལོ། །དངོས་བཤམས་གཟུངས་རིག་མོས་སྟོབས་ཀྱིས་སྤྲུལ་

པའི། །མཆོད་ཚོགས་ཀུན་འབུལ་སྡིག་ལྟུང་ཐམས་ཅད་བཤགས། །དགེ་ལ་ཡི་རང་བསྐུལ་ཞིང་གསོལ་བ་འདེབས། །འདིས་མཚོན་དགེ་

བ་བྱང་ཆུབ་ཆེན་པོར་བསྔོ། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་མཐུས། །བསྐལ་པ་ཆིག་ཁྲིའི་སྡིག་ལྟུང་བྱང་འགྱུར་བ། །བསླུ་

མེད་བདེན་པའི་གསུང་གིས་ཞལ་བཞེས་བཞིན། །བདག་ལ་བདེན་པ་མངོན་སུམ་བསྟན་དུ་གསོལ། ། ༧བཅོམ་ལྡན་འདས་དེ་བཞིན་

༄༅། །གཤེགས་པ་དགྲ་བཅོམ་པ་ཡང་དག་པར་རྫོགས་པའི་སངས་རྒྱས་རྡོ་རྗེའི་སྙིང་པོས་རབ་ཏུ་འཇོམས་པ་ལ་ཕྱག་འཚལ་

ལོ། །མཆོད་དོ་སྐྱབས་སུ་མཆིའོ། ། ལན་བཅུའམ་བདུན། སྐུ་མདོག་སེར་པོ་ཕྱག་གཉིས་ཆོས་འཆད་མཛད། །རྨད་བྱུང་ཐུགས་རྗེས་རྫོགས་

སྨིན་སྦྱོང་མཛད་མཐུས། །སྟེང་ཕྱོགས་ནམ་མཁའི་སྙིང་པོའི་ཞིང་གི་དཔལ། །རྡོ་རྗེ་སྙིང་པོས་རབ་འཇོམས་ལ་ཕྱག་འཚལ། །དངོས་

བཤམས་གཟུངས་རིག་xxx། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་མཐུས། །བསྐལ་པ་ཆིག་ཁྲིའི་སྡིག་ལྟུང་བྱང་འགྱུར་

བ། །བསླུ་མེད་བདེན་པའི་གསུང་གིས་ཞལ་བཞེས་བཞིན། །བདག་ལ་བདེན་པ་མངོན་སུམ་བསྟན་དུ་གསོལ། ། ༧བཅོམ་ལྡན་འདས་

དེ་བཞིན་གཤེགས་པ་དགྲ་བཅོམ་པ་ཡང་དག་པར་རྫོགས་པའི་སངས་རྒྱས་རིན་ཆེན་འོད་འཕྲོ་ལ་ཕྱག་འཚལ་ལོ། །མཆོད་དོ་སྐྱབས་

དྲུ
ག 11



སུ་མཆིའོ། ། ལན་བཅུའམ་བདུན། སྐུ་མདོག་དམར་པོ་ཕྱག་གཉིས་མཉམ་གཞག་མཛད། །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་

མཐུས། །ཤར་ཕྱོགས་རིན་ཆེན་ཡོད་པའི་ཞིང་གི་དཔལ། །མུན་སེལ་རིན་ཆེན་འོད་འཕྲོ་ལ་ཕྱག་འཚལ། །དངོས་བཤམས་གཟུངས་

རིག་xxx། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་མཐུས། །བསྐལ་པ་སུམ་ཁྲི་ཆིག་སྟོང་སྡིག་ལྟུང་སྦྱོང༌། །བསླུ་མེད་བདེན་པའི་

གསུང་གིས་ཞལ་བཞེས་བཞིན། །བདག་ལ་བདེན་པ་མངོན་སུམ་བསྟན་དུ་གསོལ། ། ༧བཅོམ་ལྡན་འདས་དེ་བཞིན་གཤེགས་པ་དགྲ་

བཅོམ་པ་ཡང་དག་པར་རྫོགས་པའི་སངས་རྒྱས་ཀླུ་དབང་གི་རྒྱལ་པོ་ལ་ཕྱག་འཚལ་ལོ། །མཆོད་དོ་སྐྱབས་སུ་མཆིའོ། ། ལན་བཅུའམ་

བདུན། མཐིང་ཁ་ཞལ་དཀར་ཀླུ་འདུལ་ཕྱག་རྒྱ་ཅན། །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་མཐུས། །ཤར་ལྷོ་ཀླུ་ཡིས་ཁྱབ་པའི་

༄༅། །ཞིང་གི་དཔལ། །ཆོས་དབྱིངས་ཀླུ་དབང་རྒྱལ་པོ་ལ་ཕྱག་འཚལ། །དངོས་བཤམས་གཟུངས་རིག་xxx། །རྒྱལ་བའི་མཚན་

ཐོས་དྲན་བརྗོད་ཕྱག་མཆོད་མཐུས། །བསྐལ་པ་བརྒྱད་ཀྱི་སྡིག་ལྟུང་བྱང་འགྱུར་བ། །བསླུ་མེད་བདེན་པའི་གསུང་གིས་ཞལ་བཞེས་

བཞིན། །བདག་ལ་བདེན་པ་མངོན་སུམ་བསྟན་དུ་གསོལ། ། ༧བཅོམ་ལྡན་འདས་དེ་བཞིན་གཤེགས་པ་དགྲ་བཅོམ་པ་ཡང་དག་པར་

རྫོགས་པའི་སངས་རྒྱས་དཔའ་བོ་སྡེ་ལ་ཕྱག་འཚལ་ལོ། །མཆོད་དོ་སྐྱབས་སུ་མཆིའོ། ། ལན་བཅུའམ་བདུན། སྐུ་མདོག་སེར་པོ་སྐྱབས་

སྦྱིན་ཐལ་མོ་གཟུར། །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་མཐུས། །ལྷོ་ཕྱོགས་དཔལ་དང་ལྡན་པའི་ཞིང་གི་དཔལ། །མུན་

འཇོམས་དཔའ་བོའི་སྡེ་ལ་ཕྱག་འཚལ་ལོ། །དངོས་བཤམས་གཟུངས་རིག་xxx། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་

བ
དུ
ན
། 13



མཐུས། །འཁྱལ་བའི་ངག་གི་སྡིག་ལྟུང་བྱང་འགྱུར་བ། །བསླུ་མེད་བདེན་པའི་གསུང་གིས་ཞལ་བཞེས་བཞིན། །བདག་ལ་བདེན་པ་

མངོན་སུམ་བསྟན་དུ་གསོལ། ། ༧བཅོམ་ལྡན་འདས་དེ་བཞིན་གཤེགས་པ་དགྲ་བཅོམ་པ་ཡང་དག་པར་རྫོགས་པའི་སངས་རྒྱས་དཔལ་

དགྱེས་ལ་ཕྱག་འཚལ་ལོ། །མཆོད་དོ་སྐྱབས་སུ་མཆིའོ། ། ལན་བཅུའམ་བདུན། སྐུ་མདོག་སེར་པོ་ཕྱག་གཉིས་ཆོས་འཆད་མཛད། །རྨད་

བྱུང་ཐུགས་རྗེས་རྫོགས་སྨིན་སྦྱོང་མཛད་མཐུས། །ལྷོ་ནུབ་དགའ་བ་དང་ལྡན་ཞིང་གི་དཔལ། །ཆོས་ཀྱི་དགའ་བའི་དཔལ་དགྱེས་ལ་

ཕྱག་འཚལ། །དངོས་བཤམས་གཟུངས་རིག་xxx། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་མཐུས། །ཡིད་ཀྱི་སྡིག་ལྟུང་མ་

ལུས་བྱང་འགྱུར་བ། །བསླུ་མེད་བདེན་པའི་གསུང་གིས་ཞལ་བཞེས་བཞིན། །བདག་ལ་བདེན་པ་མངོན་སུམ་བསྟན་དུ་གསོལ། །  

༄༅། །༧བཅོམ་ལྡན་འདས་དེ་བཞིན་གཤེགས་པ་དགྲ་བཅོམ་པ་ཡང་དག་པར་རྫོགས་པའི་སངས་རྒྱས་རིན་ཆེན་མེ་ལ་ཕྱག་འཚལ་

ལོ། །མཆོད་དོ་སྐྱབས་སུ་མཆིའ།ོ ། ལན་བཅུའམ་བདུན། སྐུ་མདོག་དམར་མོ་ས་གནོན་མཉམ་གཞག་མཛད། །རྨད་བྱུང་ཐུགས་རྗེས་རྫོགས་

སྨིན་སྦྱོང་མཛད་མཐུས། །ནུབ་ཕྱོགས་སྣང་བ་དང་ལྡན་ཞིང་གི་དཔལ། །སྲེག་མཛད་རིན་ཆེན་མེ་ལ་ཕྱག་འཚལ་ལོ། །དངོས་བཤམས་

གཟུངས་རིག་xxx། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་མཐུས། །དགེ་འདུན་སྐོར་ལ་འབགས་པའི་སྡིག་ལྟུང་སྦྱོང༌། །བསླུ་

མེད་བདེན་པའི་གསུང་གིས་ཞལ་བཞེས་བཞིན། །བདག་ལ་བདེན་པ་མངོན་སུམ་བསྟན་དུ་གསོལ། ། ༧བཅོམ་ལྡན་འདས་དེ་བཞིན་

གཤེགས་པ་དགྲ་བཅོམ་པ་ཡང་དག་པར་རྫོགས་པའི་སངས་རྒྱས་རིན་ཆེན་ཟླ་འདོ་ལ་ཕྱག་འཚལ་ལོ། །མཆོད་དོ་སྐྱབས་སུ་མཆིའ།ོ ། 

བ
རྒྱ

ད

ལན་བཅུའམ་བདུན། སྐུ་མདོག་དཀར་པོ་ས་གནོན་མཉམ་གཞག་མཛད། །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་མཐུས། །ནུབ་བྱང་

འོད་བཟང་ཞིང་གི་དཔལ་གྱུར་པ། །མུན་སེལ་རིན་ཆེན་ཟླ་འོད་ལ་ཕྱག་འཚལ། །དངོས་བཤམས་གཟུངས་རིག་xxx། །རྒྱལ་བའི་

མཚན་ཐོས་དྲན་བརྗོད་ཕྱག་མཆོད་མཐུས། །བསྐལ་པ་གཅིག་གི་སྡིག་ལྟུང་བྱང་འགྱུར་བ། །བསླུ་མེད་བདེན་པའི་གསུང་གིས་ཞལ་

བཞེས་བཞིན། །བདག་ལ་བདེན་པ་མངོན་སུམ་བསྟན་དུ་གསོལ། ། ༧བཅོམ་ལྡན་འདས་དེ་བཞིན་གཤེགས་པ་དགྲ་བཅོམ་པ་ཡང་དག་

པར་རྫོགས་པའི་སངས་རྒྱས་མཐོང་བ་དོན་ཡོད་ལ་ཕྱག་འཚལ་ལོ། །མཆོད་དོ་སྐྱབས་སུ་མཆིའ།ོ ། ལན་བཅུའམ་བདུན། སྐུ་མདོག་ལྗང་ཁུ་

སྐྱབས་སྦྱིན་ཐལ་མོ་གཟུར། །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་མཐུས། །བྱང་ཕྱོགས་རྔ་སྒྲའི་ཞིང་གི་དཔལ་གྱུར་པ། །ཆོས་

༄༅། །བསྟན་མཐོང་བ་དོན་ཡོད་ལ་ཕྱག་འཚལ། །དངོས་བཤམས་གཟུངས་རིག་xxx། །རྒྱལ་བའི་མཚན་ཐོས་དྲན་བརྗོད་ཕྱག་

མཆོད་མཐུས། །འཕགས་པར་སྐུར་བཏབ་སྡིག་ལྟུང་བྱང་འགྱུར་བ། །བསླུ་མེད་བདེན་པའི་གསུང་གིས་ཞལ་བཞེས་བཞིན། །བདག་ལ་

བདེན་པ་མངོན་སུམ་བསྟན་དུ་གསོལ། ། ༧བཅོམ་ལྡན་འདས་དེ་བཞིན་གཤེགས་པ་དགྲ་བཅོམ་པ་ཡང་དག་པར་རྫོགས་པའི་སངས་

རྒྱས་རིན་ཆེན་ཟླ་བ་ལ་ཕྱག་འཚལ་ལོ། །མཆོད་དོ་སྐྱབས་སུ་མཆིའོ། ། ལན་བཅུའམ་བདུན། སྐུ་མདོག་དཀར་པོ་ཕྱག་གཉིས་ཆོས་འཆད་

མཛད། །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་མཐུས། །བྱང་ཤར་འོད་ཟེར་ཅན་གྱི་ཞིང་གི་དཔལ། །བསིལ་སྤྲོ་རིན་ཆེན་ཟླ་བ་

ལ་ཕྱག་འཚལ། །དངོས་བཤམས་གཟུངས་རིག་xxx། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་མཐུས། །མ་བསད་སྡིག་ལྟུང་མ་

ད
གུ

། 17



ལུས་བྱང་འགྱུར་བ། །བསླུ་མེད་བདེན་པའི་གསུང་གིས་ཞལ་བཞེས་བཞིན། །བདག་ལ་བདེན་པ་མངོན་སུམ་བསྟན་དུ་གསོལ། ། ༧བཅོམ་

ལྡན་འདས་དེ་བཞིན་གཤེགས་པ་དགྲ་བཅོམ་པ་ཡང་དག་པར་རྫོགས་པའི་སངས་རྒྱས་དྲི་མ་མེད་པ་ལ་ཕྱག་འཚལ་ལོ། །མཆོད་དོ་

སྐྱབས་སུ་མཆིའོ། ། ལན་བཅུའམ་བདུན། སྐུ་མདོག་མཐིང་ཁ་ཕྱག་གཉིས་མཉམ་གཞག་མཛད། །རྨད་བྱུང་ཐུགས་རྗེས་རྫོགས་སྨིན་སྦྱོང་

མཛད་མཐུས། །འགོ་ཕྱོགས་ཐལ་བས་ཁྱབ་པའི་ཞིང་གི་དཔལ། །མཐོང་སྒོམ་དྲི་མ་མེད་པ་ལ་ཕྱག་འཚལ། །དངོས་བཤམས་གཟུངས་

རིག་xxx། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་མཐུས། །ཕ་བསད་སྡིག་ལྟུང་མ་ལུས་བྱང་འགྱུར་བ། །བསླུ་མེད་བདེན་པའི་

གསུང་གིས་ཞལ་བཞེས་བཞིན། །བདག་ལ་བདེན་པ་མངོན་སུམ་བསྟན་དུ་གསོལ། ། ༧བཅོམ་ལྡན་འདས་དེ་བཞིན་གཤེགས་པ་དགྲ་

༄༅། །བཅོམ་པ་ཡང་དག་པར་རྫོགས་པའི་སངས་རྒྱས་དཔལ་སྦྱིན་ལ་ཕྱག་འཚལ་ལོ། །མཆོད་དོ་སྐྱབས་སུ་མཆིའོ། ། ལན་བཅུའམ་

བདུན། སྐུ་མདོག་སེར་པོ་ཕྱག་གཉིས་ཆོས་འཆད་མཛད། །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་མཐུས། །སྟེང་ཕྱོགས་དཔལ་

དང་ལྡན་པའི་ཞིང་གི་དཔལ། །སྒྲིབ་མེད་ཡེ་ཤེས་དཔལ་སྦྱིན་ལ་ཕྱག་འཚལ། །དངོས་བཤམས་གཟུངས་རིག་xxx། །རྒྱལ་བའི་མཚན་

ཐོས་དྲན་བརྗོད་ཕྱག་མཆོད་མཐུས། །དགྲ་བཅོམ་བསད་པའི་སྡིག་ལྟུང་བྱང་འགྱུར་བ། །བསླུ་མེད་བདེན་པའི་གསུང་གིས་ཞལ་བཞེས་

བཞིན། །བདག་ལ་བདེན་པ་མངོན་སུམ་བསྟན་དུ་གསོལ། ། ༧བཅོམ་ལྡན་འདས་དེ་བཞིན་གཤེགས་པ་དགྲ་བཅོམ་པ་ཡང་དག་པར་

རྫོགས་པའི་སངས་རྒྱས་ཚངས་པ་ལ་ཕྱག་འཚལ་ལོ། །མཆོད་དོ་སྐྱབས་སུ་མཆིའོ། ། ལན་བཅུའམ་བདུན། སྐུ་མདོག་སེར་པོ་ས་གནོན་

མཉམ་གཞག་མཛད། །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་མཐུས། །ཤར་ཕྱོགས་སྒྲིབ་པ་དང་བྲལ་ཞིང་གི་དཔལ། །སྒྲིབ་

མེད་རབ་གཙང་ཚངས་པ་ལ་ཕྱག་འཚལ། །དངོས་བཤམས་གཟུངས་རིག་xxx། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་

མཐུས། །དགེ་འདུན་དབྱེན་གྱི་སྡིག་ལྟུང་བྱང་འགྱུར་བ། །བསླུ་མེད་བདེན་པའི་གསུང་གིས་ཞལ་བཞེས་བཞིན། །བདག་ལ་བདེན་པ་

མངོན་སུམ་བསྟན་དུ་གསོལ། ། ༧བཅོམ་ལྡན་འདས་དེ་བཞིན་གཤེགས་པ་དགྲ་བཅོམ་པ་ཡང་དག་པར་རྫོགས་པའི་སངས་རྒྱས་ཚངས་

པས་བྱིན་ལ་ཕྱག་འཚལ་ལོ། །མཆོད་དོ་སྐྱབས་སུ་མཆིའ།ོ ། ལན་བཅུའམ་བདུན། སྐུ་མདོག་དམར་པོ་ཕྱག་གཉིས་ཆོས་འཆད་མཛད། །རྨད་

བྱུང་ཐུགས་རྗེས་རྫོགས་སྨིན་སྦྱོང་མཛད་མཐུས། །ཤར་ལྷོ་མྱ་ངན་མེད་པའི་ཞིང་གི་དཔལ། །རྒྱལ་མང་ཚངས་པས་བྱིན་ལ་ཕྱག་འཚལ་

༄༅། །ལོ། །དངོས་བཤམས་གཟུངས་རིག་xxx། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་མཐུས། །བདེ་གཤེགས་ཁྲག་འབྱིན་

སྡིག་ལྟུང་བྱང་འགྱུར་བ། །བསླུ་མེད་བདེན་པའི་གསུང་གིས་ཞལ་བཞེས་བཞིན། །བདག་ལ་བདེན་པ་མངོན་སུམ་བསྟན་དུ་གསོལ། ། 

༧བཅོམ་ལྡན་འདས་དེ་བཞིན་གཤེགས་པ་དགྲ་བཅོམ་པ་ཡང་དག་པར་རྫོགས་པའི་སངས་རྒྱས་ཆུ་ལྷ་ལ་ཕྱག་འཚལ་ལོ། །མཆོད་དོ་

སྐྱབས་སུ་མཆིའོ། ། ལན་བཅུའམ་བདུན། སྐུ་མདོག་དཀར་པོ་ཕྱག་གཉིས་མཉམ་གཞག་མཛད། །རྨད་བྱུང་ཐུགས་རྗེས་རྫོགས་སྨིན་སྦྱོང་

མཛད་མཐུས། །ལྷོ་ཕྱོགས་དྲི་མ་མེད་པའི་ཞིང་གི་དཔལ། །ཉནོ་མོངས་དྲི་འཁྲུད་ཆུ་ལྷ་ལ་ཕྱག་འཚལ། །དངོས་བཤམས་གཟུངས་རིག་

xxx། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་མཐུས། །དགྲ་བཅོམ་སུན་ཕྱུང་སྡིག་ལྟུང་བྱང་འགྱུར་བ། །བསླུ་མེད་བདེན་པའི་

གསུང་གིས་ཞལ་བཞེས་བཞིན། །བདག་ལ་བདེན་པ་མངོན་སུམ་བསྟན་དུ་གསོལ། །  ༧བཅོམ་ལྡན་འདས་དེ་བཞིན་གཤེགས་པ་དགྲ་

བཅོམ་པ་ཡང་དག་པར་རྫོགས་པའི་སངས་རྒྱས་ཆུ་ལྷའི་ལྷ་ལ་ཕྱག་འཚལ་ལོ། །མཆོད་དོ་སྐྱབས་སུ་མཆིའ།ོ ། ལན་བཅུའམ་བདུན། སྐུ་མདོག་

དཀར་པོ་ཕྱག་གཉིས་ཆོས་འཆད་མཛད། །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་མཐུས། །ལྷོ་ནུབ་གསལ་བའི་ཞིང་གི་དཔལ་

གྱུར་པ། །དྲི་འཁྲུད་ཆུ་ལྷའི་ལྷ་ལ་ཕྱག་འཚལ་ལོ། །དངོས་བཤམས་གཟུངས་རིག་xxx། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་

མཐུས། །བྱང་སེམས་ངེས་གནས་བསད་པའི་སྡིག་ལྟུང་སྦྱོང༌། །བསླུ་མེད་བདེན་པའི་གསུང་གིས་ཞལ་བཞེས་བཞིན། །བདག་ལ་བདེན་

པ་མངོན་སུམ་བསྟན་དུ་གསོལ། །  ༧བཅོམ་ལྡན་འདས་དེ་བཞིན་གཤེགས་པ་དགྲ་བཅོམ་པ་ཡང་དག་པར་རྫོགས་པའི་སངས་རྒྱས་

༄༅། །དཔལ་བཟང་ལ་ཕྱག་འཚལ་ལོ། །མཆོད་དོ་སྐྱབས་སུ་མཆིའོ། ། ལན་བཅུའམ་བདུན། སྐུ་མདོག་སེར་པོ་སྐྱབས་སྦྱིན་ཐལ་མོ་

གཟུར། །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་མཐུས། །ནུབ་ཕྱོགས་བདེ་བ་ཅན་གྱི་ཞིང་གི་དཔལ། །དོན་གཉིས་ཕུན་ཚོགས་

དཔལ་བཟང་ལ་ཕྱག་འཚལ། །དངོས་བཤམས་གཟུངས་རིག་xxx། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་མཐུས། །སློབ་དཔོན་

བསད་པའི་སྡིག་ལྟུང་བྱང་འགྱུར་བ། །བསླུ་མེད་བདེན་པའི་གསུང་གིས་ཞལ་བཞེས་བཞིན། །བདག་ལ་བདེན་པ་མངོན་སུམ་བསྟན་དུ་

གསོལ། ། ༧བཅོམ་ལྡན་འདས་དེ་བཞིན་གཤེགས་པ་དགྲ་བཅོམ་པ་ཡང་དག་པར་རྫོགས་པའི་སངས་རྒྱས་ཙན་དན་དཔལ་ལ་ཕྱག་

འཚལ་ལོ། །མཆོད་དོ་སྐྱབས་སུ་མཆིའ།ོ ། ལན་བཅུའམ་བདུན། སྐུ་མདོག་དཀར་པོ་ས་གནོན་མཉམ་གཞག་མཛད། །རྨད་བྱུང་ཐུགས་རྗེས་

བ
ཅུ
་ག

ཉིས
།

རྫོགས་སྨིན་སྦྱོང་མཛད་མཐུས། །ནུབ་བྱང་དྲི་བཟང་གིས་ཁྱབ་ཞིང་གི་དཔལ། །གདུང་སེལ་ཙནྡན་དཔལ་ཕྱག་འཚལ་ལོ། །དངོས་

བཤམས་གཟུངས་རིག་xxx། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་མཐུས། །དགེ་འདུན་འདུ་སྒོ་བཀག་པའི་སྡིག་ལྟུང་

སྦྱོང༌། །བསླུ་མེད་བདེན་པའི་གསུང་གིས་ཞལ་བཞེས་བཞིན། །བདག་ལ་བདེན་པ་མངོན་སུམ་བསྟན་དུ་གསོལ། ། ༧བཅོམ་ལྡན་འདས་

དེ་བཞིན་གཤེགས་པ་དགྲ་བཅོམ་པ་ཡང་དག་པར་རྫོགས་པའི་སངས་རྒྱས་གཟི་བརྗིད་མཐའ་ཡས་ལ་ཕྱག་འཚལ་ལོ། །མཆོད་དོ་

སྐྱབས་སུ་མཆིའོ། ། ལན་བཅུའམ་བདུན། སྐུ་མདོག་དམར་པོ་ཕྱག་གཉིས་ཆོས་འཆད་མཛད། །རྨད་བྱུང་ཐུགས་རྗེས་རྫོགས་སྨིན་སྦྱོང་

མཛད་མཐུས། །བྱང་ཕྱོགས་གཟི་བརྗིད་དང་ལྡན་ཞིང་གི་དཔལ། །ཞིང་འགེངས་གཟི་བརྗིད་མཐའ་ཡས་ལ་ཕྱག་འཚལ། །དངོས་བཤམས་

༄༅། །གཟུངས་རིག་xxx། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་མཐུས། །མཆོད་རྟེན་བཤིགས་པའི་སྡིག་ལྟུང་བྱང་འགྱུར་

བ། །བསླུ་མེད་བདེན་པའི་གསུང་གིས་ཞལ་བཞེས་བཞིན། །བདག་ལ་བདེན་པ་མངོན་སུམ་བསྟན་དུ་གསོལ། ། ༧བཅོམ་ལྡན་འདས་

དེ་བཞིན་གཤེགས་པ་དགྲ་བཅོམ་པ་ཡང་དག་པར་རྫོགས་པའི་སངས་རྒྱས་འོད་དཔལ་ལ་ཕྱག་འཚལ་ལོ། །མཆོད་དོ་སྐྱབས་སུ་

མཆིའོ། ། ལན་བཅུའམ་བདུན། སྐུ་མདོག་མཐིང་ཁ་ཕྱག་གཉིས་ཆོས་འཆད་མཛད། །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་

མཐུས། །བྱང་ཤར་དོན་ཡོད་ལྡན་པའི་ཞིང་གི་དཔལ། །རང་བཞིན་རྣམ་དག་འོད་དཔལ་ལ་ཕྱག་འཚལ། །དངོས་བཤམས་གཟུངས་

རིག་xxx། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་མཐུས། །ཞེ་སྡང་གིས་བསགས་སྡིག་ལྟུང་བྱང་འགྱུར་བ། །བསླུ་མེད་བདེན་

བ
ཅུ

པའི་གསུང་གིས་ཞལ་བཞེས་བཞིན། །བདག་ལ་བདེན་པ་མངོན་སུམ་བསྟན་དུ་གསོལ། ། ༧བཅོམ་ལྡན་འདས་དེ་བཞིན་གཤེགས་པ་

དགྲ་བཅོམ་པ་ཡང་དག་པར་རྫོགས་པའི་སངས་རྒྱས་མྱ་ངན་མེད་པའི་དཔལ་ལ་ཕྱག་འཚལ་ལོ། །མཆོད་དོ་སྐྱབས་སུ་མཆིའོ། ། ལན་

བཅུའམ་བདུན། སྐུ་མདོག་དམར་སྐྱ་ཕྱག་གཉིས་མཉམ་གཞག་མཛད། །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་མཐུས། །འགོ་ཕྱོགས་

སྒྲིབ་པ་དང་བྲལ་ཞིང་གི་དཔལ། །སྡུག་ཀུན་མྱ་ངན་མེད་དཔལ་ལ་ཕྱག་འཚལ། །དངོས་བཤམས་གཟུངས་རིག་xxx། །རྒྱལ་བའི་

མཚན་ཐོས་དྲན་བརྗོད་ཕྱག་མཆོད་མཐུས། །འདོད་ཆགས་ཀྱིས་བསགས་སྡིག་ལྟུང་བྱང་འགྱུར་བ། །བསླུ་མེད་བདེན་པའི་གསུང་གིས་

ཞལ་བཞེས་བཞིན། །བདག་ལ་བདེན་པ་མངོན་སུམ་བསྟན་དུ་གསོལ། ། ༧བཅོམ་ལྡན་འདས་དེ་བཞིན་གཤེགས་པ་དགྲ་བཅོམ་པ་ཡང་

༄༅། །དག་པར་རྫོགས་པའི་སངས་རྒྱས་སྲེད་མེད་ཀྱི་བུ་ལ་ཕྱག་འཚལ་ལོ། །མཆོད་དོ་སྐྱབས་སུ་མཆིའོ། ། ལན་བཅུའམ་བདུན། སྐུ་

མདོག་སེར་པོ་ཕྱག་གཉིས་ཆོས་འཆད་མཛད། །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་མཐུས། །སྟེང་ཕྱོགས་སྲེད་པ་དང་བྲལ་

ཞིང་གི་དཔལ། །འགྲན་བྲལ་སྲེད་མེད་བུ་ལ་ཕྱག་འཚལ་ལོ། །དངོས་བཤམས་གཟུངས་རིག་xxx། །རྒྱལ་བའི་མཚན་ཐོས་དྲན་བརྗོད་

ཕྱག་མཆོད་མཐུས། །བསྐལ་པ་ཆིག་ཁྲིའི་སྡིག་ལྟུང་བྱང་འགྱུར་བ། །བསླུ་མེད་བདེན་པའི་གསུང་གིས་ཞལ་བཞེས་བཞིན། །བདག་ལ་

བདེན་པ་མངོན་སུམ་བསྟན་དུ་གསོལ། ། ༧བཅོམ་ལྡན་འདས་དེ་བཞིན་གཤེགས་པ་དགྲ་བཅོམ་པ་ཡང་དག་པར་རྫོགས་པའི་སངས་

རྒྱས་མེ་ཏོག་དཔལ་ལ་ཕྱག་འཚལ་ལོ། །མཆོད་དོ་སྐྱབས་སུ་མཆིའོ། ། ལན་བཅུའམ་བདུན། སྐུ་མདོག་སེར་པོ་སྐྱབས་སྦྱིན་ཐལ་མོ་

བ
ཅུ

གཟུར། །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་མཐུས། །ཤར་ཕྱོགས་མེ་ཏོག་ཆེར་རྒྱས་ཞིང་གི་དཔལ། །ཡིད་འོང་མེ་ཏོག་

དཔལ་ལ་ཕྱག་འཚལ་ལོ། །དངོས་བཤམས་གཟུངས་རིག་xxx། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་མཐུས། །བསྐལ་བ་

འབུམ་གྱི་སྡིག་ལྟུང་བྱང་འགྱུར་བ། །བསླུ་མེད་བདེན་པའི་གསུང་གིས་ཞལ་བཞེས་བཞིན། །བདག་ལ་བདེན་པ་མངོན་སུམ་བསྟན་དུ་

གསོལ། ། ༧བཅོམ་ལྡན་འདས་དེ་བཞིན་གཤེགས་པ་དགྲ་བཅོམ་པ་ཡང་དག་པར་རྫོགས་པའི་སངས་རྒྱས་ཚངས་པའི་འོད་ཟེར་རྣམ་

པར་རོལ་པས་མངོན་པར་མཁྱེན་པ་ལ་ཕྱག་འཚལ་ལོ། །མཆོད་དོ་སྐྱབས་སུ་མཆིའོ། ། ལན་བཅུའམ་བདུན། སྐུ་མདོག་སེར་པོ་ས་གནོན་

མཉམ་གཞག་མཛད། །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་མཐུས། །ཤར་ལྷོ་ཚངས་པས་ཁྱབ་པའི་ཞིང་གི་དཔལ། །ཚངས་

༄༅། །པའི་འདོ་ཟེར་རྣམ་རོལ་ལ་ཕྱག་འཚལ། །དངོས་བཤམས་གཟུངས་རིག་xxx། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་

མཐུས། །བསྐལ་པ་སྟོང་གི་སྡིག་ལྟུང་བྱང་འགྱུར་བ། །བསླུ་མེད་བདེན་པའི་གསུང་གིས་ཞལ་བཞེས་བཞིན། །བདག་ལ་བདེན་པ་མངོན་

སུམ་བསྟན་དུ་གསོལ། ། ༧བཅོམ་ལྡན་འདས་དེ་བཞིན་གཤེགས་པ་དགྲ་བཅོམ་པ་ཡང་དག་པར་རྫོགས་པའི་སངས་རྒྱས་པདྨའི་འདོ་

ཟེར་རྣམ་པར་རོལ་པས་མངོན་པར་མཁྱེན་པ་ལ་ཕྱག་འཚལ་ལོ། །མཆོད་དོ་སྐྱབས་སུ་མཆིའོ། ། ལན་བཅུའམ་བདུན། སྐུ་མདོག་དམར་པོ་

ས་གནོན་མཉམ་གཞག་མཛད། །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་མཐུས། །ལྷོ་ཕྱོགས་པདྨ་དང་ལྡན་ཞིང་གི་དཔལ། །པདྨའི་

འདོ་ཟེར་རྣམ་རོལ་ལ་ཕྱག་འཚལ། །དངོས་བཤམས་གཟུངས་རིག་xxx། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་མཐུས། །བསྐལ་

པ་བདུན་གྱི་སྡིག་ལྟུང་བྱང་འགྱུར་བ། །བསླུ་མེད་བདེན་པའི་གསུང་གིས་ཞལ་བཞེས་བཞིན། །བདག་ལ་བདེན་པ་མངོན་སུམ་བསྟན་དུ་

གསོལ། ། ༧བཅོམ་ལྡན་འདས་དེ་བཞིན་གཤེགས་པ་དགྲ་བཅོམ་པ་ཡང་དག་པར་རྫོགས་པའི་སངས་རྒྱས་ནོར་དཔལ་ལ་ཕྱག་འཚལ་

ལོ། །མཆོད་དོ་སྐྱབས་སུ་མཆིའ།ོ ། ལན་བཅུའམ་བདུན། སྐུ་མདོག་མཐིང་ཁ་ཕྱག་གཉིས་མཉམ་གཞག་མཛད། །རྨད་བྱུང་ཐུགས་རྗེས་རྫོགས་

སྨིན་སྦྱོང་མཛད་མཐུས། །ལྷོ་ནུབ་ནོར་བུ་ཡོད་པའི་ཞིང་གི་དཔལ། །འཕགས་ནོར་གྱིས་ཕྱུག་ནོར་དཔལ་ལ་ཕྱག་འཚལ། །དངོས་

བཤམས་གཟུངས་རིག་xxx། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་མཐུས། །བག་ཆགས་ཀྱིས་ནི་སྡིག་ལྟུང་བྱང་འགྱུར་

བ། །བསླུ་མེད་བདེན་པའི་གསུང་གིས་ཞལ་བཞེས་བཞིན། །བདག་ལ་བདེན་པ་མངོན་སུམ་བསྟན་དུ་གསོལ། །  ༧བཅོམ་ལྡན་འདས་

༄༅། །དེ་བཞིན་གཤེགས་པ་དགྲ་བཅོམ་པ་ཡང་དག་པར་རྫོགས་པའི་སངས་རྒྱས་དྲན་པའི་དཔལ་ལ་ཕྱག་འཚལ་ལོ། །མཆོད་དོ་

སྐྱབས་སུ་མཆིའོ། ། ལན་བཅུའམ་བདུན། སྐུ་མདོག་སེར་པོ་ཕྱག་གཉིས་མཉམ་གཞག་མཛད། །རྨད་བྱུང་ཐུགས་རྗེས་རྫོགས་སྨིན་སྦྱོང་

མཛད་མཐུས། །ནུབ་ཕྱོགས་གསལ་བ་དང་ལྡན་ཞིང་གི་དཔལ། །ལུས་ཚོར་སེམས་ཆོས་དྲན་དཔལ་ལ་ཕྱག་འཚལ། །དངོས་བཤམས་

གཟུངས་རིག་xxx། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་མཐུས། །ལུས་ཀྱི་སྡིག་ལྟུང་མ་ལུས་བྱང་འགྱུར་བ། །བསླུ་མེད་

བདེན་པའི་གསུང་གིས་ཞལ་བཞེས་བཞིན། །བདག་ལ་བདེན་པ་མངོན་སུམ་བསྟན་དུ་གསོལ། ། ༧བཅོམ་ལྡན་འདས་དེ་བཞིན་གཤེགས་

པ་དགྲ་བཅོམ་པ་ཡང་དག་པར་རྫོགས་པའི་སངས་རྒྱས་མཚན་དཔལ་ཤིན་ཏུ་ཡོངས་གྲགས་ལ་ཕྱག་འཚལ་ལོ། །མཆོད་དོ་སྐྱབས་སུ་

མཆིའོ། ། ལན་བཅུའམ་བདུན། སྐུ་མདོག་དཀར་པོ་ཆོས་འཆད་མཉམ་གཞག་མཛད། །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་

མཐུས། །ནུབ་བྱང་མཚན་མ་མེད་པའི་ཞིང་གི་དཔལ། །མཚན་དཔལ་ཤིན་ཏུ་ཡོངས་གྲགས་ལ་ཕྱག་འཚལ། །དངོས་བཤམས་གཟུངས་

རིག་xxx། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་མཐུས། །སངས་རྒྱས་འབྱུང་ལ་མི་དགའི་སྡིག་ལྟུང་སྦྱོང༌། །བསླུ་མེད་བདེན་

པའི་གསུང་གིས་ཞལ་བཞེས་བཞིན། །བདག་ལ་བདེན་པ་མངོན་སུམ་བསྟན་དུ་གསོལ། ། ༧བཅོམ་ལྡན་འདས་དེ་བཞིན་གཤེགས་པ་

དགྲ་བཅོམ་པ་ཡང་དག་པར་རྫོགས་པའི་སངས་རྒྱས་དབང་པོའི་ཏོག་གི་རྒྱལ་མཚན་གྱི་རྒྱལ་པོ་ལ་ཕྱག་འཚལ་ལོ། །མཆོད་དོ་སྐྱབས་

སུ་མཆིའོ། ། ལན་བཅུའམ་བདུན། མཐིང་ཁ་གཡས་པས་རྒྱལ་མཚན་གཡོན་མཉམ་གཞག །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་

༄༅། །མཐུས། །བྱང་ཕྱོགས་དབང་པོ་གསལ་བའི་ཞིང་གི་དཔལ། །དབང་པོའི་ཏོག་གི་རྒྱལ་མཚན་ལ་ཕྱག་འཚལ། །དངོས་བཤམས་

གཟུངས་རིག་xxx། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་མཐུས། །ཕྲག་དོག་བྱས་པའི་སྡིག་ལྟུང་བྱང་འགྱུར་བ། །བསླུ་མེད་

བདེན་པའི་གསུང་གིས་ཞལ་བཞེས་བཞིན། །བདག་ལ་བདེན་པ་མངོན་སུམ་བསྟན་དུ་གསོལ། ། ༧བཅོམ་ལྡན་འདས་དེ་བཞིན་གཤེགས་

པ་དགྲ་བཅོམ་པ་ཡང་དག་པར་རྫོགས་པའི་སངས་རྒྱས་ཤིན་ཏུ་རྣམ་པར་གནོན་པའི་དཔལ་ལ་ཕྱག་འཚལ་ལོ། །མཆོད་དོ་སྐྱབས་སུ་

མཆིའོ། ། ལན་བཅུའམ་བདུན། མཐིང་ཁ་གཡས་པས་རལ་གྲི་གཡོན་མཉམ་གཞག །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་

མཐུས། །བྱང་ཤར་རོལ་པ་དང་ལྡན་ཞིང་གི་དཔལ། །ཤིན་ཏུ་རྣམ་གནོན་དཔལ་ལ་ཕྱག་འཚལ་ལོ། །དངོས་བཤམས་གཟུངས་རིག་

xxx། །རྒྱལ་བའི་མཚན་ཐོས་དྲན་བརྗོད་ཕྱག་མཆོད་མཐུས། །གཞན་ལ་བྱེད་བཅུག་སྡིག་ལྟུང་བྱང་འགྱུར་བ། །བསླུ་མེད་བདེན་པའི་

གསུང་གིས་ཞལ་བཞེས་བཞིན། །བདག་ལ་བདེན་པ་མངོན་སུམ་བསྟན་དུ་གསོལ། ། ༧བཅོམ་ལྡན་འདས་དེ་བཞིན་གཤེགས་པ་དགྲ་

བཅོམ་པ་ཡང་དག་པར་རྫོགས་པའི་སངས་རྒྱས་གཡུལ་ལས་ཤིན་ཏུ་རྣམ་པར་རྒྱལ་བ་ལ་ཕྱག་འཚལ་ལོ། །མཆོད་དོ་སྐྱབས་སུ་མཆིའོ། ། 

ལན་བཅུའམ་བདུན། མཐིང་ཁ་ཕྱག་གཉིས་གོ་ཁྲབ་སེར་པོ་འཛིན། །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་མཐུས། །འོག་ཕྱོགས་

ཉནོ་མོངས་མེད་པའི་ཞིང་གི་དཔལ། །གཡུལ་ལས་ཤིན་ཏུ་རྣམ་རྒྱལ་ལ་ཕྱག་འཚལ། །དངོས་བཤམས་གཟུངས་རིག་xxx། །རྒྱལ་བའི་

མཚན་ཐོས་དྲན་བརྗོད་ཕྱག་མཆོད་མཐུས། །ང་རྒྱལ་གྱིས་བསླངས་སྡིག་ལྟུང་བྱང་འགྱུར་བ། །བསླུ་མེད་བདེན་པའི་གསུང་གིས་ཞལ་

༄༅། །བཞེས་བཞིན། །བདག་ལ་བདེན་པ་མངོན་སུམ་བསྟན་དུ་གསོལ། ། ༧བཅོམ་ལྡན་འདས་དེ་བཞིན་གཤེགས་པ་དགྲ་བཅོམ་

པ་ཡང་དག་པར་རྫོགས་པའི་སངས་རྒྱས་རྣམ་པར་གནོན་པས་གཤེགས་པའི་དཔལ་ལ་ཕྱག་འཚལ་ལོ། །མཆོད་དོ་སྐྱབས་སུ་མཆིའ།ོ ། 

ལན་བཅུའམ་བདུན། སྐུ་མདོག་མཐིང་ཁ་ཕྱག་གཉིས་ས་གནོན་མཛད། །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་མཐུས། །ཤར་ཕྱོགས་

དཔལ་དང་ལྡན་པའི་ཞིང་གི་དཔལ། །རྣམ་པར་གནོན་པས་གཤེགས་དཔལ་ལ་ཕྱག་འཚལ། །དངོས་བཤམས་གཟུངས་རིག་xxx། །རྒྱལ་

བའི་མཚན་ཐོས་དྲན་བརྗོད་ཕྱག་མཆོད་མཐུས། །ཕྲ་མ་བྱས་པའི་སྡིག་ལྟུང་བྱང་འགྱུར་བ། །བསླུ་མེད་བདེན་པའི་གསུང་གིས་ཞལ་

བཞེས་བཞིན། །བདག་ལ་བདེན་པ་མངོན་སུམ་བསྟན་དུ་གསོལ། ། ༧བཅོམ་ལྡན་འདས་དེ་བཞིན་གཤེགས་པ་དགྲ་བཅོམ་པ་ཡང་དག་

པར་རྫོགས་པའི་སངས་རྒྱས་ཀུན་ནས་སྣང་བ་བཀོད་པའི་དཔལ་ལ་ཕྱག་འཚལ་ལོ། །མཆོད་དོ་སྐྱབས་སུ་མཆིའ།ོ ། ལན་བཅུའམ་བདུན། སྐུ་

མདོག་དམར་པོ་སྐྱབས་སྦྱིན་མཉམ་གཞག་མཛད། །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་མཐུས། །ལྷོ་ཕྱོགས་སྣང་བ་བཀོད་

པའི་ཞིང་གི་དཔལ། །ཀུན་ནས་སྣང་བ་བཀོད་དཔལ་ལ་ཕྱག་འཚལ། །དངོས་བཤམས་གཟུངས་རིག་xxx། །རྒྱལ་བའི་མཚན་ཐོས་དྲན་

བརྗོད་ཕྱག་མཆོད་མཐུས། །གཞན་བྱས་སྡིག་ལ་ཡི་རངས་སྡིག་ལྟུང་སྦྱོང༌། །བསླུ་མེད་བདེན་པའི་གསུང་གིས་ཞལ་བཞེས་བཞིན། །བདག་

ལ་བདེན་པ་མངོན་སུམ་བསྟན་དུ་གསོལ། ། ༧བཅོམ་ལྡན་འདས་དེ་བཞིན་གཤེགས་པ་དགྲ་བཅོམ་པ་ཡང་དག་པར་རྫོགས་པའི་སངས་

རྒྱས་རིན་ཆེན་པདྨ་རྣམ་པར་གནོན་པ་ལ་ཕྱག་འཚལ་ལོ། །མཆོད་དོ་སྐྱབས་སུ་མཆིའ།ོ ། ལན་བཅུའམ་བདུན། སྐུ་མདོག་དམར་སེར་སྐྱབས་

༄༅། །སྦྱིན་མཉམ་གཞག་མཛད། །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་མཐུས། །ནུབ་ཕྱོགས་དཔལ་དང་ལྡན་པའི་ཞིང་

གི་དཔལ། །རིན་ཆེན་པདྨ་རྣམ་གནོན་ལ་ཕྱག་འཚལ། །དངོས་བཤམས་གཟུངས་རིག་xxx། །རྒྱལ་བའི་མཚན་ཐོས་དྲན་བརྗོད་ཕྱག་

མཆོད་མཐུས། །དམ་ཆོས་སྤངས་པའི་སྡིག་ལྟུང་བྱང་འགྱུར་བ། །བསླུ་མེད་བདེན་པའི་གསུང་གིས་ཞལ་བཞེས་བཞིན། །བདག་ལ་

བདེན་པ་མངོན་སུམ་བསྟན་དུ་གསོལ། ། ༧བཅོམ་ལྡན་འདས་དེ་བཞིན་གཤེགས་པ་དགྲ་བཅོམ་པ་ཡང་དག་པར་རྫོགས་པའི་སངས་

རྒྱས་རིན་པོ་ཆེ་དང་པདྨ་ལ་རབ་ཏུ་བཞུགས་པ་སངས་རྒྱས་རི་དབང་གི་རྒྱལ་པོ་ལ་ཕྱག་འཚལ་ལོ། །མཆོད་དོ་སྐྱབས་སུ་མཆིའོ། ། 

ལན་བཅུའམ་བདུན། སེར་པོ་མཉམ་གཞག་སྟེང་ན་རི་བོ་འཛིན། །རྨད་བྱུང་ཐུགས་རྗེས་རྫོགས་སྨིན་སྦྱོང་མཛད་མཐུས། །བྱང་ཕྱོགས་རིན་

ཆེན་ཞིང་གི་དཔལ་གྱུར་པ། །འཁྲུལ་བྲལ་རི་དབང་རྒྱལ་པོ་ལ་ཕྱག་འཚལ། །དངོས་བཤམས་གཟུངས་རིག་xxx། །རྒྱལ་བའི་མཚན་

ཐོས་དྲན་བརྗོད་ཕྱག་མཆོད་མཐུས། །དམ་ཚིག་ཉམས་པའི་སྡིག་ལྟུང་བྱང་འགྱུར་བ། །བསླུ་མེད་བདེན་པའི་གསུང་གིས་ཞལ་བཞེས་

བཞིན། །བདག་ལ་བདེན་པ་མངོན་སུམ་བསྟན་དུ་གསོལ། ། སླར་ཡང་སྤྱི་ལ་དམིགས་ཏེ། བླ་མ་བདེ་བར་གཤེགས་པ་སོ་ལྔའི་ལྷ་ཚོགས་འཁོར་

དང་བཅས་པ་རྣམས་ལ་ཕྱག་འཚལ་ལོ། །མཆོད་དོ་སྐྱབས་སུ་མཆིའོ། །བརྒྱ་སྟོང་སོགས་གང་འགྲུབ་བཟླ། གང་ལ་བརྟེན་ན་སྐད་ཅིག་

ཙམ་གྱིས་ཀྱང༌། །མཐའ་མེད་སྡིག་ལྟུང་རྒྱ་མཚོ་སྐེམ་མཛད་པའི། །ཐུགས་རྗེ་ཡེ་ཤེས་མེ་ཆེན་རྟག་འབར་བ། །བླ་མ་བདེ་གཤེགས་སོ་

ལྔར་ཕྱག་འཚལ་ལོ། ། །དངོས་བཤམས་གཟུངས་རིག་xxx། །བཤེས་གཉེན་དེད་དཔོན་བསམ་སྦྱོར་དག་པས་བསྟེན། །སྲིད་བདེ་ཁྱིམ་

༄༅། །གྱི་བྱ་བས་ཡིད་ཕྱུང་སྟེ། །ཞི་བ་སྤྲུལ་པའི་གླིང་དུ་མི་གནས་པར། །ཆེས་ཟབ་བྱང་ཆེན་རྒྱ་མཚོར་འཇུག་བྱིན་རློབས། ། སྡིག་པ་

སྦྱོང་བའི་ཕུང་པོ་དང་རྣམ་པར་སུན་འབྱིན་པའི་སྟོབས་ནི། དེ་དག་ལ་སོགས་པ་ཕྱོགས་བཅུའི་འཇིག་རྟེན་གྱི་ཁམས་ཐམས་ཅད་ན་དེ་བཞིན་གཤེགས་

པ་དགྲ་བཅོམ་པ་ཡང་དག་པར་རྫོགས་པའི་སངས་རྒྱས་བཅོམ་ལྡན་འདས་གང་ཇི་སྙེད་ཅིག་བཞུགས་ཏེ་འཚོ་ཞིང་གཞེས་པའི་སངས་

རྒྱས་བཅོམ་ལྡན་འདས་དེ་དག་ཐམས་ཅད་བདག་ལ་དགོངས་སུ་གསོལ། བདག་གི་སྐྱེ་བ་འདི་དང། སྐྱེ་བ་ཐོག་མའི་ཐ་མ་མ་མཆིས་པ་

ནས་འཁོར་བ་ན་འཁོར་བའི་སྐྱེ་གནས་ཐམས་ཅད་དུ་སྡིག་པའི་ལས་བགྱིས་པ་དང༌། བགྱིད་དུ་བསྩལ་བ་དང༌། བགྱིད་པ་ལ་རྗེས་སུ་ཡི་

རང་བའམ། མཆོད་རྟེན་གྱི་དཀོར་རམ། དགེ་འདུན་གྱི་དཀོར་རམ། ཕྱོགས་བཞིའི་དགེ་འདུན་གྱི་དཀོར་འཕྲོག་པ་དང༌། འཕྲོག་ཏུ་བཅུག་

ཉི་ཤུ

པ་དང༌། འཕྲོག་པ་ལ་རྗེས་ཡི་རང་བའམ། མཚམས་མ་མཆིས་པ་ལྔའི་ལས་བགྱིས་པ་དང༌། བགྱིད་དུ་བསྩལ་བ་དང༌། བགྱིད་པ་ལ་རྗེས་

སུ་ཡི་རང་བའམ། མི་དགེ་བ་བཅུའི་ལས་ཀྱི་ལམ་ཡང་དག་པར་བླང་བ་ལ་ཞུགས་པ་དང༌། འཇུག་ཏུ་བསྩལ་བ་དང༌། འཇུག་པ་ལ་རྗེས་

སུ་ཡི་རང་བའམ། ལས་ཀྱི་སྒྲིབ་པ་གང་གིས་བསྒྲིབས་ནས་བདག་སེམས་ཅན་དམྱལ་བར་མཆི་བའམ། དུད་འགྲོའི་སྐྱེ་གནས་སུ་མཆི་

བའམ། ཡི་དྭགས་ཀྱི་ཡུལ་དུ་མཆི་བའམ། ཡུལ་མཐའ་འཁོབ་ཏུ་སྐྱེ་བའམ། ཀླ་ཀློར་སྐྱེ་བའམ། ལྷ་ཚེ་རིང་པོ་རྣམས་སུ་སྐྱེ་བའམ། དབང་

པོ་མ་ཚང་བར་འགྱུར་བའམ། ལྟ་བ་ལོག་པ་འཛིན་པར་འགྱུར་བའམ། སངས་རྒྱས་འབྱུང་བ་ལ་མཉེས་པར་མི་བགྱིད་པར་འགྱུར་བའི་

ལས་ཀྱི་སྒྲིབ་པ་གང་ལགས་པ་དེ་དག་ཐམས་ཅད་སངས་རྒྱས་བཅོམ་ལྡན་འདས་ཡེ་ཤེས་སུ་གྱུར་པ། སྤྱན་དུ་གྱུར་པ། དཔང་དུ་གྱུར་

༄༅། །བ། ཚད་མར་གྱུར་པ། མཁྱེན་པས་གཟིགས་པ་དེ་དག་གི་སྤྱན་སྔར་མཐོལ་ལོ། །འཆགས་སོ། མི་འཆབ་བོ། མི་སྦེད་དོ། ། ཉེས་

པ་ལས་སླར་ལྡོག་པའི་སྟོབས་ནི། སླན་ཆད་ཀྱང་གཅོད་ཅིང་སྡོམ་པར་བགྱིད་ལགས་སོ། ། དེ་ནས་བཟླས་པ་བྱ་བ་ནི། བྱང་ཞིང་དག་པར་མཛད་དུ་

གསོལ། ཞེས་གསོལ་བ་བཏབ་པས་བླ་མ་ལྷ་ཚོགས་རྣམས་ཀྱི་སྐུའི་ཆ་ལས་འོད་ཟེར་དཔག་ཏུ་མེད་པ་འཕྲོས། རིགས་དྲུག་གི་གནས་

རྣམས་སུ་སོང་བས། དེ་དག་གི་སྡུག་བསྔལ་རྒྱུ་བཅས་སྦྱངས་ཏེ་བདེ་བ་ལ་བཀོད། སངས་རྒྱས་རྣམས་ཀྱི་ཐུགས་རྗེ་བསྐུལ། འོད་ཟེར་

དང་བཅས་པ་རང་ལ་ཐིམ་པས། ཐོག་མེད་ནས་བསགས་པའི་སྡིག་སྒྲིབ་ཉེས་ལྟུང་ཐམས་ཅད་བྱང་ཞིང་དག །ཚེ་དང་བསོད་ནམས་ལུང་

རྟོགས་ཀྱི་ཡོན་ཏན་ཐམས་ཅད་འཕེལ་ཞིང་རྒྱས། རྒྱལ་བ་སྲས་བཅས་ཀྱི་བྱིན་རླབས་མ་ལུས་པ་ཐོབ་པར་གྱུར། ཨོཾ་ན་མོ་བྷ་ག་ཝ་ཏེ། 

ཤཱཀྱ་མུ་ནི་ཡེ། ཏ་ཐཱ་ག་ཏཱ་ཡ། ཨརྷ་ཏེ་སམྱཀྶཾ་བུདྡྷཱ་ཡ། ཏདྱ་ཐཱ། ཨོཾ་མུ་ནི་མུ་ནི་མཧཱ་མུ་ནི་ཡེ་སྭཱཧཱ། ཞེས་དང༌། ཨོཾ་ན་མཿསརྦ་ཏ་ཐཱ་ག་ཏ་

ཧྲི་ད་ཡ། ཨ་ནུ་ག་ཏེ། ཨོཾ་ཀུ་རུཾ་གི་ནི་སྭཱཧཱ། བདེ་གཤེགས་སྤྱིའི་སྙིང་པོ་འདི་ལན་གཅིག་བཟླས་པས། བསྐལ་པ་འབུམ་ཕྲག་དུ་མར་བསགས་པའི་སྡིག་པ་འདག་པར་

གསུངས་པས་གང་མང་བཟླས་རྗེས། དགེ་བ་འདི་ཡིས་མྱུར་དུ་བདག །བདེ་གཤེགས་སྲས་བཅས་འགྲུབ་གྱུར་ནས། །འགྲོ་བ་གཅིག་ཀྱང་མ་ལུས་

པ། །དེ་ཡི་ས་ལ་འགོད་པར་ཤོག ། དེ་ནས་གཏོར་མ་ཆ་བཞི་འབུལ་བ་ནི། མཆོག་ལྡན་རྒྱལ་བ་སྲས་བཅས་བྱིན་རླབས་དང༌། །ཚོགས་གཉིས་

མངའ་ཐང་ཆོས་དབྱིངས་བདེན་སྟོབས་ཀྱིས། །གཏོར་མ་ལྷ་མིའི་ཞལ་ཟས་ཕུལ་དུ་ཕྱིན། །ཀུན་བཟང་མཆོད་སྤྲིན་རྒྱ་མཚོ་ཆེན་པོར་

གྱུར། །མཆོད་སྦྱིན་མགྲོན་རྣམས་གཤེགས་ཤིང་གདན་འཛོམས་ནས། །དགྱེས་བཞིན་བཞེས་ཏེ་ལོངས་སུ་སྤྱོད་གྱུར་ཅིག ། 

༄༅། །གཏོར་མ་དང་པོ། ན་མསྶརྦ་ཏ་ཐཱ་ག་ཏ། ཨ་ཝ་ལོ་ཀི་ཏེ། ཨོཾ་སམྦྷ་ར་སམྦྷ་ར་ཧཱུཾ། ལན་གསུམ། འདོད་ཡོན་ལྔ་ལྡན་ཟས་མཆོག་དམ་པ་

འདི། །རྩ་བརྒྱུད་བླ་མ་བདེ་གཤེགས་སོ་ལྔ་སོགས། །ཡི་དམ་རྒྱལ་བ་སྲས་བཅས་ཐམས་ཅད་ལ། །འབུལ་ལོ་མཆོག་ཐུན་དངོས་གྲུབ་

སྩལ་དུ་གསོལ། ། གཉིས་པ། སམྦྷ་ར། ལན་གསུམ། འདོད་ཡོན་ལྔ་ལྡན་ཟས་མཆོག་དམ་པ་འདི། །བསྟན་འགྲོའི་ཕན་བདེ་བླ་ནས་བླར་སྤེལ་

བའི། །སྲུང་མ་དམ་ཅན་རྒྱ་མཚོའི་ཚོགས་རྣམས་ལ། །འབུལ་ལོ་འཕྲིན་ལས་མཐའ་དག་སྒྲུབ་པར་མཛོད། ། གསུམ་པ། སམྦྷ་ར། ལན་གསུམ། 

འདོད་ཡོན་ལྔ་ལྡན་ཟས་མཆོག་དམ་པ་འདི། །གདོན་བགེགས་འབྱུང་པོ་ལན་ཆགས་རྒྱུད་ལྔའི་འགྲོ། །སྙིང་རྗེའི་ཡུལ་དུ་གྱུར་པ་མ་ལུས་

པར། །བསྔོས་ཚམི་སྒྲིབ་བྱང་སངས་རྒྱས་མྱུར་ཐོབ་ཤོག ། བཞི་པ། སམྦྷ་ར། ལན་གསུམ། འདོད་ཡོན་ལྔ་ལྡན་ཟས་མཆོག་དམ་པ་འདི། །ཡུལ་

གཞིས་གནས་མལ་འཚོ་བ་ཉེར་སྦྱོར་བའི། །བསྟན་མ་བཅུ་གཉིས་ལྷ་ཀླུ་ལ་སོགས་པར། །འབུལ་ལོ་ཆོས་ལྡན་འཕྲིན་ལས་ཐོགས་མེད་

སྒྲུབས། །བདག་གི་བསམ་པའི་སྟོབས་དང་ནི། །དེ་བཞིན་གཤེགས་པའི་བྱིན་སྟོབས་དང༌། །ཆོས་ཀྱི་དབྱིངས་ཀྱི་སྟོབས་རྣམས་

ཀྱིས། །འཕགས་པ་རྣམས་ལ་མཆོད་པ་དང༌། །སེམས་ཅན་རྣམས་ལ་བྱིན་པ་ཡིས། །དོན་རྣམས་གང་དག་བསམས་པ་ཀུན། །དེ་དག་

ཐམས་ཅད་ཅི་རིགས་པ། །འཇིག་རྟེན་ཁམས་འདིར་མ་ལུས་པར། །ཐོགས་པ་མེད་པར་འབྱུང་གྱུར་ཅིག ། ཅེས་བརྗོད་དེ་དབུལ་ཞིང་མ་གྲུབ་ཀྱང་

ཆད་སྐྱོན་དུ་མི་འགྱུར། དེ་ནས་གཏང་རག་གི་ཚུལ་དུ། བླ་མ་སངས་རྒྱས་བླ་མ་ཆོས། །དེ་བཞིན་བླ་མ་དགེ་འདུན་ཏེ། །ཀུན་གྱི་བྱེད་པོ་བླ་མ་ཡིན། །བླ་

མ་རྣམས་ལ་ཕྱག་འཚལ་ལོ། །སངས་རྒྱས་གཙོ་ལ་ཕྱག་འཚལ་ལོ། །སྐྱོབ་པ་ཆོས་ལ་ཕྱག་འཚལ་ལོ། །དགེ་འདུན་ཆེ་ལ་ཕྱག་འཚལ་

༄༅། །ལོ། །གསུམ་ལ་རྟག་ཏུ་གུས་ཕྱག་འཚལ། །ཕྱག་བྱར་འསོ་པ་ཐམས་ཅད་ལ། །ཞིང་རྡུལ་ཀུན་གྱི་གྲངས་སྙེད་ཀྱི། །ལུས་བཏུད་

པ་ཡིས་རྣམ་ཀུན་ཏུ། །མཆོག་ཏུ་དད་པས་ཕྱག་འཚལ་ལོ། །མེ་ཏོག་བདུག་སྤོས་མར་མེ་དྲི། །ཞལ་ཟས་རོལ་མོ་ལ་སོགས་པ། །དངོས་

བཤམས་ཡིད་ཀྱིས་སྤྲུལ་ནས་འབུལ། །འཕགས་པའི་ཚོགས་རྣམས་བཞེས་སུ་གསོལ། །ཐོག་མ་མེད་ནས་ད་ལྟའི་བར། །མི་དགེ་བཅུ་

དང་མཚམས་མེད་ལྔ། །སེམས་ནི་ཉོན་མོངས་དབང་གྱུར་པའི། །སྡིག་པ་ཐམས་ཅད་བཤགས་པར་བགྱི། །ཉན་ཐོས་རང་རྒྱལ་བྱང་ཆུབ་

སེམས། །སོ་སོའི་སྐྱེ་བོ་ལ་སོགས་པས། །དུས་གསུམ་དགེ་བ་ཅི་བསགས་པའི། །བསོད་ནམས་ལ་ནི་བདག་ཡི་རང༌། །སེམས་ཅན་

རྣམས་ཀྱི་བསམས་པ་དང༌། །བློ་ཡི་བྱེ་བྲག་ཇི་ལྟ་བར། །ཆེ་ཆུང་ཐུན་མོང་ཐེག་པ་ཡི། །ཆོས་ཀྱི་འཁོར་ལོ་བསྐོར་དུ་གསོལ། །འཁོར་བ་

ཉེར
་ག

སུ
མ

།
45



ཇི་སྲིད་མ་སྟོང་བར། །མྱ་ངན་མི་འདའ་ཐུགས་རྗེ་ཡིས། །སྡུག་བསྔལ་རྒྱ་མཚོར་བྱིང་བ་ཡི། །སེམས་ཅན་རྣམས་ལ་གཟིགས་སུ་

གསོལ། །བདག་གིས་བསོད་ནམས་ཅི་བསགས་པ། །ཐམས་ཅད་བྱང་ཆུབ་རྒྱུར་གྱུར་ནས། །རིང་པོར་མི་ཐོགས་འགྲོ་བ་ཡི། །འདྲེན་

པའི་དཔལ་དུ་བདག་གྱུར་ཅིག ། ནོངས་པ་གསོལ་བ་ནི། དུས་ངན་སེམས་ཅན་བསོད་ནམས་དམན། །མ་དག་མ་འཚལ་ཉོན་མོངས་

འདྲེས། །མཆོད་ཚོགས་ཆུང་ཞིང་དྲིས་སྦགས་སོགས། །ནོངས་གྱུར་ཚོགས་རྣམས་བཟོད་པར་གསོལ། ། བསྔོ་བའམ་དགེ་རྩ་སྤེལ་བའི་ཕུང་པོ་ནི། 

སངས་རྒྱས་བཅོམ་ལྡན་འདས་དེ་དག་ཐམས་ཅད་བདག་ལ་དགོངས་སུ་གསོལ། བདག་གིས་བླ་མ་བདེ་བར་གཤེགས་པ་རྣམས་ལ་

ཚོགས་གཉིས་ཡང་དག་པར་བསགས་པའི་དགེ་བ་འདིས་མཚོན་སྐྱེ་བ་འདི་དང༌། སྐྱེ་བ་ཐོག་མའི་ཐ་མ་མ་མཆིས་པ་ནས་འཁོར་བ་ན་

༄༅། །འཁོར་བའི་སྐྱེ་གནས་གཞན་དག་ཏུ་སྦྱིན་པ་ཐ་ན་དུད་འགྲོའི་སྐྱེ་གནས་སུ་སྐྱེས་པ་ལ་ཟས་ཁམ་གཅིག་ཙམ་སྩལ་བའི་དགེ་བའི་

རྩ་བ་གང་ལགས་པ་དང༌། བདག་གིས་ཚུལ་ཁྲིམས་བསྲུངས་པའི་དགེ་བའི་རྩ་བ་གང་ལགས་པ་དང༌། བདག་གིས་ཚངས་པར་སྤྱད་པའི་

དགེ་བའི་རྩ་བ་གང་ལགས་པ་དང༌། བདག་གིས་སེམས་ཅན་ཡོངས་སུ་སྨིན་པར་བགྱིས་པའི་དགེ་བའི་རྩ་བ་གང་ལགས་པ་དང༌། བདག་

གིས་བྱང་ཆུབ་མཆོག་ཏུ་སེམས་བསྐྱེད་པའི་དགེ་བའི་རྩ་བ་གང་ལགས་པ་དང༌། བདག་གིས་བླ་ན་མེད་པའི་ཡེ་ཤེས་ཀྱི་དགེ་བའི་རྩ་བ་

གང་ལགས་པ་དེ་དག་ཐམས་ཅད་གཅིག་ཏུ་བསྡུས་ཤིང་བཟླུམས་ཏེ་བསྡོམས་ནས་བླ་ན་མ་མཆིས་པ་དང༌། གོང་ན་མཆིས་པ་དང༌། གོང་

མའི་ཡང་གོང་མ། བླ་མའི་ཡང་བླ་མར་ཡོངས་སུ་བསྔོ་བས་བླ་ན་མེད་པ་ཡང་དག་པར་རྫོགས་པའི་བྱང་ཆུབ་ཏུ་ཡོངས་སུ་བསྔོ་བར་

བགྱིའོ། །ཇི་ལྟར་འདས་པའི་སངས་རྒྱས་བཅོམ་ལྡན་འདས་རྣམས་ཀྱིས་ཡོངས་སུ་བསྔོས་པ་དང༌། ཇི་ལྟར་མ་བྱོན་པའི་སངས་རྒྱས་

བཅོམ་ལྡན་འདས་རྣམས་ཀྱིས་ཡོངས་སུ་བསྔོ་བར་འགྱུར་བ་དང༌། ཇི་ལྟར་ད་ལྟར་བཞུགས་པའི་སངས་རྒྱས་བཅོམ་ལྡན་འདས་རྣམས་

ཀྱིས་ཡོངས་སུ་བསྔོ་བར་མཛད་པ་དེ་བཞིན་དུ་བདག་གིས་ཀྱང་ཡོངས་སུ་བསྔོ་བར་བགྱིའ།ོ ། མདོ་དོན་བསྡུ་བ་ནི།  སྡིག་ཐམས་ཅད་ནི་སོ་

སོར་བཤགས་སོ། །བསོད་ནམས་ཐམས་ཅད་ལ་ནི་རྗེས་སུ་ཡི་རང་ངོ༌། །སངས་རྒྱས་ཐམས་ཅད་ལ་ནི་བསྐུལ་ཞིང་གསོལ་བ་འདེབས་

སོ། །བདག་གིས་བླ་ན་མེད་པའི་ཡེ་ཤེས་ཀྱི་མཆོག་དམ་པ་ཐོབ་པར་གྱུར་ཅིག ། བརྟན་བྱེད་ནི། མི་མཆོག་རྒྱལ་བ་གང་དག་ད་ལྟར་བཞུགས་

པ་དང༌། །གང་དག་འདས་པ་དག་དང་དེ་བཞིན་གང་མ་བྱོན། །ཡོན་ཏན་བསྔགས་པ་མཐའ་ཡས་རྒྱ་མཚོ་འདྲ་ཀུན་ལ། ཐལ་མོ་སྦྱར་བར་

༄༅། །བགྱིས་ཏེ་སྐྱབས་སུ་ཉེ་བར་མཆིའོ། ། མཇུག་གི་ཆོ་ག་ལ་སྨོན་ལམ་ནི། དེ་ལྟར་སྐུ་བཞི༷འི་ས་བོན་བསྐྲུན་བྱེད་པ། །གཉེན་པོ་སྟོབས་

བཞི༵འི་ཚུལ་ལ་རབ་འབད་པས། །སྐྱེ་གནས་རྣམ་བཞི༵འི་འཆིང་བ་ཀུན་བཅད་དེ། །འཕགས་པའི་བདེན་བཞི༵འི་གནས་ལུགས་མངོན་འགྱུར་

ཤོག །སྒོ་གསུམ༵་ཕུང་པོ་གསུམ་ལ་བརྩོན་པ་ཡང༌། །ཁམས་གསུམ༵་ཞི་མཐ༵ འི་རྒྱུ་རུ་མི་སྨིན་པར། །སྲིད་གསུམ༵་མ་རྣམས་སྒྲོལ་ཕྱིར་

བདག་ཉིད་ཀྱིས། །སྐུ་གསུམ༵་མངོན་དུ་བྱེད་པའི་རྒྱུར་གྱུར་ཅིག །ཚོགས་བསགས་སྒྲིབ་གཉི༵ས་སྦྱངས་ལ་འབད་བྱས་པས། །རིགས་

པའི་ཚུལ་གཉི༵ས་ལ་བརྟེན་མཐའ་གཉིས་སེལ། །ཟབ་མོ་བདེན་གཉི༵ས་འཇོག་ཚུལ་ངེས་རྙེད་དེ། །རང་གཞན་དོན་གཉི༵ས་ཕུན་ཚོགས་

ལྷུན་འགྲུབ་ཤོག །སྙིང་པོའི་དོན་གསུ༵མ་ལམ་གྱི་སྲོག་ཏུ་གཟུང༌། །ཕྱིན་དྲུག་བསྡུ་བཞི༵འི་རླབས་ཆེན་སྤྱོད་ཀུན་དང༌། །ཡོངས་དག་རིམ་

ཉེར
་ལྔ

ལྔ༵འི་རྣལ་འབྱོར་ལ་བརྩོན་པས། །ཁྱབ་བདག་རིགས་ད༵ྲུག་རྡོ་རྗེ་འཛིན་གྱུར་ཅིག །བསྟ
༵
ན་པ་དར་རྒྱས་བསྟ

༵
ན་འཛིན་ཞབས་པད་

བརྟན། །དགེ༵་འདུན་སྡེ་འཕེལ་དགེ༵་ཆོས་ནོར་གྱིས་ཕྱུག །ར༵ྒྱལ་པོས་ཆོས་སྤྱོད་ར༵ྒྱལ་འབངས་བདེ་དགས་འཚོ། །ཀུ༵ན་ཀྱང་བླ་མེད་ཀུ༵ན་

མཁྱེན་མྱུར་ཐོབ་ཤོག ། གཞན་ཡང་བཟང་པོ་སྤྱོད་པ་སོགས་ཀྱིས་སྨོན་གནས་རྣམས་སུ་འདུན་པ་དྲག་པོས་བསྔོ་བར་བྱའོ། །དེ་ནས་རྟེན་ཡོད་ན། འདིར་ནི་གཟུགས་

དང་ལྷན་ཅིག་ཏུ། །འགྲོ་བའི་དོན་དུ་བཞུགས་ནས་ཀྱང༌། །ནད་མེད་ཚེ་དང་དབང་ཕྱུག་དང༌། །མཆོག་རྣམས་ལེགས་པར་སྩལ་དུ་

གསོལ། །ཨོཾ་སུ་པྲ་ཏིཥྠ་བཛྲ་ཡེ་སྭཧཱ། རྟེན་མེད་ན། སྟོན་པ་ཐུགས་རྗེ་ཆེན་པོ་དང་ལྡན་པ་ཁྱེད་རྣམས་བདག་དང་སེམས་ཅན་ཐམས་ཅད་

ཀྱི་དོན་མཛད་པ་ལེགས་ཀྱིས་སོ་སོའི་ཞིང་ཁམས་སུ་རྫུ་འཕྲུལ་གྱི་ཆོ་འཕྲུལ་ཆེན་པོས་གཤེགས་སུ་གསོལ། འཁོར་གསུམ་མི་དམིགས་

༄༅། །པའི་དོན་དྲན་ཏེ་ལྟ་བའི་རྒྱས་འདེབས་པ་ནི། འཁོར་གསུམ་གདོད་ནས་རྣམ་པར་དག་པས་ཀྱང༌། །རྟོག་བཏགས་ཙམ་དུ་ཐ་སྙད་

ཚད་གྲུབ་འཐད། །བརྟགས་ཤིང་དཔྱད་ན་རྡུལ་ཙམ་དམིགས་སུ་མེད། །ཕན་ཚུན་ལྟོས་ནས་གྲུབ་པའི་སྟོང་པའོ། ། སྙམ་དུ་སྟོང་པ་རྟེན་འབྱུང་

དང་རྟེན་འབྱུང་སྟོང་པའི་དོན་དུ་འཆར་བ་ལ་བསླབ་བོ། ། ཤིས་བརྗོད་ནི། ཐུགས་རྗེ་ཡེ་ཤེས་སྤྲིན་ཆེན་འཁྲིགས་པ་ལས། །བྱིན་རླབས་བདུད་རྩིའི་ཆར་

རྒྱུན་འབེབས་མཛད་པའི། །རྩ་བ་བརྒྱུད་པའི་བླ་མ་མཆོག་རྣམས་ལ། །ལེགས་ཚོགས་ཇི་སྙེད་མཆིས་པའི་བཀྲ་ཤིས་དེས། །ཁྱེད་ཀྱི་མི་

མཐུན་རྒུད་པ་ཀུན་སེལ་ཞིང༌། །ས་དང་ལམ་གྱི་ཡོན་ཏན་མཐའ་རུ་ཕྱིན། །བདེ་ལེགས་ཡར་ངོའི་ཟླ་ལྟར་འཕེལ་གྱུར་ནས། །ཕུན་ཚོགས་

དཔལ་ལ་རོལ་པའི་བཀྲ་ཤིས་ཤོག །གང་ཞིག་མཚན་ཙམ་ཡིད་ལ་དྲན་པས་ཀྱང༌། །མི་བཟད་ངན་སོང་མ་ལུས་སྦྱོང་མཛད་པ། །སྙིགས་

ཉེར
་དྲུ

མའི་འདྲེན་པ་བདེ་གཤེགས་སོ་ལྔ་ལ། །ལེགས་ཚོགས་ཇི་xx། ཁྱེད་ཀྱི་མི་xx། ས་དང་ལམ་xx། བདེ་ལེགས་ཡར་xx།  ཕུན་ཚོགས་

དཔལ་xx། ཉནོ་མོངས་བཞི་བརྒྱ་རྩ་བཞི་འཇོམས་པའི་སྨན། །ཞི་བ་ཆགས་བྲལ་དམ་ཆོས་རིན་པོ་ཆེ། །བཤགས་མདོ་ཕུང་པོ་གསུམ་

པ་ལ་སོགས་ལ། །ལེགས་ཚོགས་ཇི་xx། ཁྱེད་ཀྱི་མི་xx། ས་དང་ལམ་xx། བདེ་ལེགས་ཡར་xx།  ཕུན་ཚོགས་དཔལ་xx། རབ་

དགའ་ལ་སོགས་འཕགས་པའི་སར་གནས་ཤིང༌། །གྲོལ་ནས་གྲོལ་བའི་ལམ་ཡང་སྟོན་མཛད་པ། །ཐེག་གསུམ་འཕགས་པའི་དགེ་འདུན་

ཚོགས་རྣམས་ལ། །ལེགས་ཚོགས་ཇི་xx། ཁྱེད་ཀྱི་མི་xx། ས་དང་ལམ་xx། བདེ་ལེགས་ཡར་xx།  ཕུན་ཚོགས་དཔལ་xx། སྟེང་

འགོ་ཕྱོགས་བཅུའི་འཇིག་རྟེན་ཐམས་ཅད་ན། །སོ་སོའི་ཐུགས་དམ་སྨོན་ལམ་གྱིས་བསྐྲུན་པ། །བདེ་བ་ཅན་དང་མཚུངས་པའི་ཞིང་མཆོག་

༄༅། །ལ། །ལེགས་ཚོགས་ཇི་སྙེད་མཆིས་པའི་བཀྲ་ཤིས་དེས། །ཁྱེད་ཀྱི་མི་མཐུན་རྒུད་པ་ཀུན་སེལ་ཞིང༌། །ས་དང་ལམ་གྱི་ཡོན་

ཏན་མཐའ་རུ་ཕྱིན། །མ་དག་འཁོར་བའི་གནས་འདི་རབ་སྤངས་ནས། །དག་པའི་ཞིང་ལ་རོལ་པའི་བཀྲ་ཤིས་ཤོག ། ཅེས་བརྗོད་དེ་མེ་ཏོག་གི་

ཆར་དབབ་པར་བྱའ།ོ ། སྨྲས་པ། སྟོབས་བཞིའི་བཤགས་པ་ཞོ་འཐུང་རུས་པའི་གཟིས། །མྱོང་ངེས་སྡིག་ལྟུང་རི་བོའང་གཞོམ་བྱེད་ན། །མ་ངེས་རྩྭ་ཕྲན་ལྟ་ཅི་གསུངས་པའི་ཕྱིར། །རྣམ་

དཔྱོད་མིག་སྟོང་ལྡན་པའི་ཕྱག་ཆར་མཛེས། །དེ་ཕྱིར་འདིར་འབད་དག་བྱེད་ལམ་གསུམ་འགྲོ། །སྐྱེ་ལྡན་འཇུག་ཕྱོགས་སྡིག་ལྟུང་དྲི་འཁྲུད་བཞིན། །སྐུ་ཆུ་ཡེ་ཤེས་དབང་པོའི་མཚོར་

གཞོལ་བས། །རང་གཞན་དོན་ཆེན་ཐབས་ཤེས་མཐར་ཕྱིན་ཤོག །དམ་པའི་དགོངས་ཟབ་གཞལ་དཀའ་མེ་ཞལ་ལམ། །བྱིས་བློ་བུང་བའི་རླབས་ཀྱིས་མ་ཆོད་གང༌། །ཀུན་ཤེས་མཁའ་

ལྡིང་པོའི་ཚོགས་ལ་འཆགས། །བསྟན་འགྲོར་བརྩེར་དགོངས་གཤོག་ཡངས་རྐྱོངས་པར་ཞུ། །ཕུང་པོ་གསུམ་པའི་མདོ་ཆོག་བདུད་རྩིའི་ཉིང་ཁུ་ཞེས་བྱ་བ་འདི་ནི། བསྟན་ལ་གཅིག་ཏུ་

ཉེར
་བ

དུ
ན
།

དགེ་བའི་འདུན་པ་ཅན་དགེ་སློང་བློ་བཟང་གིས་ཇི་ལྟར་བསྐུལ་བ་བཞིན། སྟག་ཕུ་པདྨ་བཛྲའི་གསུང་བདུད་རྩིའི་སྙིང་པོ་ལ་གཞི་བྱས། སྐུ་མདོག་དང་ཕྱག་མཚན་སོགས་མདོ་དང་མཐུན་

པར་འཇམ་མགོན་ཆོས་ཀྱི་རྒྱལ་པོར་ཞལ་གཟིགས་ཡང་ཡང་བྱུང་བ་དང༌། མཚན་གྱི་ཕན་ཡོན་ཇོ་བོ་རྗེའི་བཞེད་པ་རྒྱལ་ཚབ་རིན་པོ་ཆེའི་གསུང་ལྟར་བཅོས། གཞན་ཡང་ཚིག་དབྲི་

བསྣན་ཅུང་ཟད་དང་བཅས་ཏེ་སེར་བྱེས་ལྷོ་པ་ངག་ལྡན་པས་ལུགས་གཉིས་ཀྱི་མདུན་ས་༧ཤཱཀྱའི་རྒྱལ་པོའི་ཕོ་བྲང་དགའ་བཞི་འཕྲུལ་སྣང་གི་གནྡྷོ་ལའི་ཉེ་འདབས་སུ་ཕྱི་ལོ་ལོར་བྲིས་

པ་དགེ་ལེགས་འཕེལ།།     །། ༧སྐྱབས་རྗེ་ཆོས་ལྡན་རིན་པོ་ཆེས་ཕྱག་དཔེ་འདི་ཉིད་རྩོམ་གནང་བའི་སྐབས། དུས་དབང་གི་རྐྱེན་པས་བརྩམ་ཆོག་མིན་སོགས་འགལ་རྐྱེན་མང་དག་

ཞིག་འཕྲད་པར་བརྟེན། སྐབས་དེར་སེར་བྱེས་ལྷོ་པའི་དྲུང་ཡིག་ངག་ལྡན་ལ་དེ་ལྟ་བུའི་གོ་སྐབས་ཕྲན་བུ་ཡོད་པས་ཁོང་གི་མཚན་གཡར་ནས་བརྩམས་གནང་བས་དཔེ་ཆ་འདིའི་མཛད་

བྱང་ནང་དུ་༼ངག་ལྡན་༽ཞེས་འཁོད་པའི་རྒྱུ་མཚན་དེ་ལྟར་ཡིན། ༈ བདུད་ཚར་གཅོད་པའི་སྔགས། ཏདྱ་ཐཱ། ཤ་མེ། ཤ་མ་བ་ཏི། ཤ་མི་ཏ་ཤཱ་ཏྲུཾ། ཨཾ་ཀུ་རཻ། མཾ་

༄༅། །ཀུ་རེ། མ་ར་ཛི་ཏེ། ཀ་རོ་ཊི། ཀེ་ཡཱུ་རེ། ཨཱུ་ཀོ་ཧཱ་ཡ་ཏི། བི་ཤ་ཐ་ནིརྨ་ལེ། མ་ལཱ་པ་ན་ཡེ། ཨུ་ཁ་རེ། ཁ་རོ་གྲ་སེ། གྲ་ས་ནེ། ཧཱི་

མུ་ཁི། པ་རཱ་མུ་ཁཱི། ལཱ་མུ་ཁཱི། ཤ་མི་ཏཱ་ནི། སརྦ་གྲ་ཧ། བནྡྷ་ནཱ་ནི། ནེ་གྲེ་ཧཱི་ཏྭཱ། སརྦ་མཱ་ར་པྲ་བཱ་དི་ནོ་མི་མུཀྟ ྭཱ་མཱ་ར་པྲ་ཤཱཔྟཱ་རི་ཏཱ། བུདྡྷ་མུ་

དྲཱ། ས་མུདྒྷ་ཏི་ཏཱ། སརྦ་མཱ་ར་ཀརྨ་ཎི། ༈ བསྟན་པ་ཡུན་རིང་དུ་འབར་བའི་སྔགས། ཏདྱ་ཐཱ། ཨ་བ་མཱུ་ཀེ མི་མཱུ་ཀེ བི་ར་ཛ་མཱུ་ཀེ བ་ར་མཱུ་

ཀེ ཙ་ལ་བ་ཏི། ཨ་ཧི། མ་ཧི་དྭ་བ་ཏི། མཧཱ་དྲེ་དྷེ། སུ་མ་བྷ་ར་བི། ཛ་ཀ་ལི་མཛྫུ་ལེ། ཨུཙྪ་མི་ཥེ་ཎ་ག་མེ། ཛྭ་ལེ་ཛྭ་ལ་པཱ་ནི་ནི་བ་ས་སྭཱཧཱ།། 

༈ རྒྱལ་བ་རྒྱ་མཚོའི་དབུས་ན་ཁྱད་འཕགས་བཞི༵ན། །སྙིགས་བདོའི་སྤྱོད་ངན་མངོན་སུམ་གཟིགས་པ་བཞི༵ན། །སྡིག་ལྟུང་དྲི་འཁྲུད་ཐུགས་

རྗེ་ཆུ་རྒྱུན་བཞི༵ན། །རྒྱལ་བའི་ཐབས་མཁས་ཚད་མའི་ཡུལ་འགོངས་བཞི༵ན། །གང་དུ་མཆོད་ཆོག་བདུད་རྩིའི་ཐིག་ལེ་ནི། །ཤོག་དཀར་

ཆུ་སྣོད་འབུམ་ཕྲག་འཆར་བའི་འཕྲུལ། །པར་གྱི་དཀྱིལ་འཁོར་བློ༵་དང་ཚུལ་བཟ༵ང་ཞིང༌། །དགེ་ལེགས་སྟོབ༵ས་སུ་སྨིན་དེས་ར༵ྒྱས་པར་

བྱས། །དགེ་དེས་ཕ༵་མ༷་དགེ༵་རྒན༵་ཡིད་ཅན་ཀུན། །དམྱལ་བར་ཆས་བཞིན་དམ་ཚིག་ཉམས་ཆག་དང༌། །སྡིག་ལྟུང་སྡིག་པའི་རྐྱེན་ངན་

མྱུར་དུ་ཞི། །ཆོས་འབྱོར་གྱིས་འཚོ་རྫོགས་བྱང་མྱུར་ཐོབ་ཤོག །ངག༵་དབ༵ང་བློ༷་བཟ༷ང་རྒྱལ་བསྟན་འཛིན་མའི་རྒྱན། །ཚེ༵་དང་བསོ༵ད་

ན༵མས་དབ༵ང་གིས་ར༵ྒྱ་མཚོ༵འི་མཐར། །ནམ་ཡང་མི་འགྱུར་རྡོ༵་རྗེ༵འི་རི་མོ༵ར་བཀྲ༵ ། །ཤི༵ས་པའི་སྟོབ༷ས་ར༷ྒྱས་དོ༵ན་གཉིས་ལྷུན་ག༵ྲུབ་ཤོག ། 

ཅེས་པའང་རྒྱུ་སྦྱོར་བའི་འདོད་མོས་བཞིན་རྩོམ་པ་པོས་སྨོན་པའོ། །

༄༅། །དཔེ་སྐྲུན་བདག་དབང་། ལས་གཞི་འདི་ནི་ Awakening Vajra དང་དེའི་འགན་འཛིན་མཁན་རིན་པོ་ཆེ་དགེ་བཤེས་རྒྱལ་མཚན་ཀུན་དགའ་མཆོག་གི་ལམ་སྟོན་ལ་བརྟེན་ནས་ཨ་རིའི་དཔེ་སྐྲུན་

བདག་དབང་ཁྲིམས་ལུགས་འོག་ནས་སྤེལ་བ་ཞིག་ཡིན་པས། ཁྲིམས་ལུགས་འདི་ཉིད་འཛམ་གླིང་ཡུལ་གྲུ་གང་སར་ལག་བསྟར་བྱེད་ཆོག །ལས་གཞི་འདིའི་ཆ་ཤས་ཙམ་ཡང་དྲ་ཐོག་འདི་ནས་སྐད་ཡིག་གཞན་

གྱི་ནང་དུ་བརྒྱུད་འགོད་བྱེད་པ་དང་། ཡང་ན། e-book སོགས་གློག་རྡུལ་འཕྲུལ་ཆས་གཞན་སྤྱད་དེ་བརྒྱུད་གཏོང་བྱེད་མི་རུང་། འོན་ཀྱང་། འདི་གའི་ཆོས་ཚོགས་ཀྱི་འགན་འཛིན་ནམ་དེའི་ཁྲིམས་མཐུན་སྐུ་

ཚབ་ཀྱིས་གནང་བའི་ཡིག་ཐོག་གི་ཆོག་མཆན་ཡོད་ན། དཔར་སྐྲུན་དང་། པར་སློག་རྒྱབ་པ་དང་། སྒྲ་འཇུག་བྱེད་པ་སོགས་དྲ་མཛོད་འདི་ནས་གནས་ཚུལ་གཞན་མཁོ་སྤྲོད་བྱེད་པ་ལ་བཀག་སྡོམ་ཅི་ཡང་མེད། 

པར་དབང་སྒེར་བདག་ཡིན།

